
№ 106 (4846)Нашрияи Маљлиси Олии Љумњурии Тољикистон ДУШАНБЕ, 2 СЕНТЯБРИ СОЛИ 2024 Аз 1 январи соли 1991 чоп мешавад

(Давомаш дар сањ. 2)

Конститутсия - кафолати рушди љомеаи адолатпарвар ва волоияти ќонун

Њамватанони гиромї!
Муњтарам кормандони соњаи 

маориф!
Устодону омўзгорон, до-

нишљўёну хонандагон ва њозири-
ни гиромї!

Дар даврони истиќлоли дав
латї дар оѓози соли тањсил таљлил 
намудани Рўзи дониш ва Дарси 
сулњ дар њамаи зинањои тањсилоти 
низоми маорифи кишвар ба яке аз 
анъанањои неки умумимиллї дар 
Тољикистон табдил ёфтааст.

Якуми сентябри њар сол садњо 
њазор кўдакони хушбахти замони 
истиќлол аввалин маротиба ба 
остонаи муассисањои таълимї 
ќадам мегузоранд ва ба омўзиши 
саводу дониш, одобу ахлоќ ва илму 
маърифат оѓоз менамоянд.

Дар ин лањзањои хотирмону 
фарањбахш тамоми хонандагону 
донишљўён, омўзгорон ва ањли илму 

маорифи мамлакат, бахусус 250 ња
зор кўдаконеро, ки имрўз дар фазои 
истиќлолу озодї, сулњу суботи комил 
ва бо умеду орзуњои зиёд ба муас
сисањои таълимї ќадами нахустин 
гузоштанд, самимона табрик мегўям.

Мулоќоти имрўзаи мо ба иф
тихори соли нави тањсил ва Рўзи 
дониш дар бинои навбунёди муас
сисаи тањсилоти миёнаи умумии 
раќами 19и шањри Душанбе, ки 
яке аз калонтарин муассисањои 
таълимї дар пойтахти мамлакат 
ба шумор рафта, дар он бењтарин 
шароити илму донишомўзї муњайё 
карда шудааст, баргузор мегардад.

Мактаби мазкур аз чор ошёна 
ва 75 синфхона иборат буда, 3500 
нафар хонандаро ба тањсил фаро 
мегирад.

Омўзгорону хонандагони ин му
ассисаи зебои замонавї ва падару 
модарони арљмандро ба муноси

бати ифтитоњи он табрик гуфта, ба 
роњбарияти Маќомоти иљроияи 
њокимияти давлатии шањри Душан
бе, соњибкори ватанї, меъморону 
муњандисон ва сохтмончиён, ки 
ин боргоњи илму маърифатро бо 
сифати баланд бунёд кардаанд, 
барои ташаббуси ватандўстона ва 
зањмати софдилонаашон изњори 
миннатдорї менамоям.

Њамчунин, ба омўзгорону до
нишљўён ва хонандагони муасси
сањои таълимии шањри Душанбе, 
аз љумла мактаби имрўз ифтитоњ
гардида, таъкид месозам, ки бо 
истифода аз шароиту имкониятњои 
бењтарине, ки аз љониби давлат 
ва Њукумати мамлакат барои онњо 
муњайё карда шудаанд, бо сатњи 
баланди масъулият, саводу маъ
рифат, хониши намунавї ва одобу 
ахлоќ бояд намунаи ибрати дигарон 
бошанд. Зеро онњо сокинони пойтах

ти мамлакат мебошанд ва пойтахт 
на фаќат маркази маъмурї, балки 
оинаи миллати куњанбунёди тољик 
ва давлати соњибистиќлоли мост.

Мехоњам махсус таъкид намоям, 
ки дар зарфи чанд рўзи охир дар 
шањри Душанбе панљ муассисаи 
таълимї, ки дар доираи сиёсати 
бунёдкоронаи давлату Њукумати 
мамлакат бунёд гардидаанд, ба 
фаъолият оѓоз карданд, ки сањми 
назаррас дар рушди соњаи маорифи 
мамлакат мебошанд.

Ќобили зикр аст, ки тайи солњои 
20172023 дар шањри Душанбе 
барои 72 000 нафар хонанда мак
табњои замонавии дорои шароиту 
имкониятњои бењтарин бунёд ва ба 
истифода дода шудаанд.

Маќомоти иљроияи њокимияти 
давлатии шањри Душанбе тасмим 
гирифтаанд, ки танњо дар соли 
љорї барои беш аз 12 њазор нафар 

фарзандони сокинони пойтахт му
ассисањои муосири таълимї бунёд 
карда, шароити таълиму тадрисро 
дар пойтахти мамлакат бамаротиб 
бењтар гардонанд.

Илова бар ин, њоло дар шањри 
Душанбе сохтмони боз 24 муасси
саи нави таълимї барои 47 њазор 
нафар хонанда ва 55 муассисаи 
томактабї барои 11 њазору 500 на
фар кўдак босуръат идома дорад. 
Ин раќамњо барои роњбарони вило
ятњо ва дигар шањру ноњияњо бояд 
намунаи ибрат бошанд, омўзанд, 
дар ин самт корро мисли пойтахти 
мамлакат љиддї ташкил кунанд.

Хотирнишон менамоям, ки ин 
њама пешрафту ободињо ва ѓамхорї 
дар њаќќи наслњои наврас самараи 
истиќлолу озодии давлат, сулњу оро
мии мамлакат ва азму иродаи со
зандаи сокинони пойтахт мебошад.

ФАРМОНИ
ПРЕЗИДЕНТИ ЉУМЊУРИИ ТОЉИКИСТОН

Дар бораи гузаронидани интихоботи машваратчиёни 
халќии судњои њарбии гарнизонњо

Мутобиќи моддаи 69 Конститутсияи Љумњурии Тољикистон ва моддаи 20 
Ќонуни конститутсионии Љумњурии Тољикистон «Дар бораи судњои Љумњурии 
Тољикистон» фармон медињам:

1. Интихоботи машваратчиёни халќии судњои њарбии гарнизонњо аз 2 
сентябр то 2 октябри соли 2024 гузаронида шавад.

2. Њайати фармондењии ќисмњои њарбї ва сохторњое, ки дар онњо хизма
ти њарбї пешбинї гардидааст, дар мувофиќа бо раисони шањру ноњияњое, 
ки дар њудуди онњо ќисмњои њарбї ва сохторњои дар онњо хизмати њарбї 
пешбинигардида љойгир мебошанд, дар муњлати муќаррарнамудаи банди 1 
фармони мазкур гузаронидани интихоботи машваратчиёни халќии судњои 
њарбии гарнизонњоро мутобиќи Низомнома дар бораи машваратчиёни 
халќї таъмин намоянд.

Президенти Љумњурии Тољикистон                          Эмомалї РАЊМОН
ш. Душанбе, 1 сентябри соли 2024, № 861

АМРИ
ПРЕЗИДЕНТИ ЉУМЊУРИИ ТОЉИКИСТОН

1. Ба муносибати 30юмин солгарди ќабули Конститутсияи Љумњурии 
Тољикистон ва «Соли маърифати њуќуќї» Озмуни љумњуриявии «Бењтарин 
китоби илмї, маќолаи илмї ва маќолаи илмию оммавї» дар соли 2024 
баргузор карда шавад.

2. Низомнома, њайати комиссия ва љоизањои Озмуни љумњуриявии 
«Бењтарин китоби илмї, маќолаи илмї ва маќолаи илмию оммавї» тасдиќ 
карда шаванд (замимањои 1, 2 ва 3).

3. Дастгоњи иљроияи Президенти Љумњурии Тољикистон, вазоратњои 
адлия, маориф ва илм, Кумитаи телевизион ва радиои назди Њукумати 
Љумњурии Тољикистон барои дар сатњи баланд доир гардидани озмуни 
мазкур чорањои зарурї андешанд.

4. Вазорати молияи Љумњурии Тољикистон аз њисоби маблаѓњои Фонди 
захиравии Президенти Љумњурии Тољикистон, ки барои соли 2024 пешбинї 
гардидаанд, ба Дастгоњи иљроияи Президенти Љумњурии Тољикистон љињати 
баргузории озмуни мазкур 195 000 (яксаду наваду панљ њазор) сомонї ба 
таври наќд људо намояд.

5. Дастгоњи иљроияи Президенти Љумњурии Тољикистон истифодаи маќ
садноки маблаѓи људошударо таъмин карда, ба Вазорати молияи Љумњурии 
Тољикистон њисоботи харољоти анљомдодаро пешнињод намояд.

6. Назорати иљрои амри мазкур ба зиммаи Дастгоњи иљроияи Президенти 
Љумњурии Тољикистон гузошта шавад.

Президенти Љумњурии Тољикистон                          Эмомалї РАЊМОН
ш. Душанбе, 31 августи соли 2024, № АП-632

ВОРИСИ ШОИСТАИ ГУЗАШТАГОНИ 
НЕКНОМ ВА ИМРЎЗИЁН БОШЕД

Суханронии Президенти Љумњурии Тољикистон, Пешвои миллат муњтарам Эмомалї Рањмон ба муносибати Рўзи дониш
1 сентябри соли 2024, шањри Душанбе

(Давомаш дар сањ. 3)

30-юми августи соли 2024 Президенти 
Љумњурии Тољикистон, Пешвои миллат, 
Президенти Кумитаи миллии олимпї 
муњтарам Эмомалї Рањмон ва Раиси 
Маљлиси миллии Маљлиси Олии Љумњу-
рии Тољикистон, Раиси шањри Душанбе 
муњтарам Рустами Эмомалї дар маро-
сими ифтитоњи нахустин Чемпионати 
љањон оид ба гўштингирї дар шањри 
Душанбе иштирок намуданд.

Нахуст дар ошёнаи дуюми Муассисаи дав
латии «Ќасри теннис ва маљмааи варзишии 
обї»и пойтахт Сарвари давлат муњтарам 
Эмомалї Рањмон ва Раиси шањри Душанбе 
муњтарам Рустами Эмомалї аз осорхонаи 
навтаъсис боздид намуданд.

Дар осорхона ба Пешвои миллат муњта
рам Эмомалї Рањмон таърих ва дасто
вардњои соњаи варзиши гўштингирї то замони 
истиќлол ва баъди истиќлоли давлатї муар
рифї карда шуд.

Сипас, Президенти кишвар дар толори 
бошукўњи маљмааи варзиш дар маросими 
ифтитоњи нахустин Чемпионати љањон оид 
ба гўштингирї бо Паёми шодбошї суханронї 
намуданд.

Дар толор 3000 нафар иштирокдорони 
чорабинии бошукўњи варзишї, мењмонон 
ва варзишгарон  намояндагони 63 давлати 
љањон њузур доштанд.

Сарвари давлат муњтарам  Эмомалї 
 Рањмон нахуст њамаи мењмонон, варзишгарон 
ва дигар иштирокдорони чорабинии бошукўњи 
варзиширо ба Тољикистон хайрамаќдам 
гуфтанд.

Президенти кишвар аз таърихи бою ќади
маи намуди суннатии варзиши мардуми тољик 
 гўштингирї, ки таърихи беш аз панљњазор
сола дорад, ёдовар шуда, оид ба дастгирии 
давлатии он андешаронї намуданд ва рушди 
бахшњои мухталифи варзиш, бахусус гўштин
гирї ва ањамияту афзалияти баргузории 
чунин њамоишњои бошукўњи варзиширо басо 
муњим арзёбї карданд.

Зимнан, ањамияти гўштингирї дар тарбияи 
рўњию љисмонии инсон, бахусус наврасону 
љавонон, махсус таъкид гардид. 

Сарвари давлат иброз доштанд, ки муњайё 

намудани шароити созгори инфрасохториву 
ташкилї барои рушди варзиш, ба шумули 
гўштингирї, дар маркази таваљљуњи Њуку
мати Тољикистон ќарор дорад ва бо талошу 
кўшишњои пайваста гўштини миллии тољикї 
маќоми байналмилалї касб намуд.

«Натиљаи тадбирандешињо дар ин самт 
аст, ки кишвари мо имрўз мизбони чораби
нињои гуногуни байналмилалї оид ба ин на
муди варзиш, аз љумла нахустин Чемпионати 
љањон оид ба гўштингирї, мебошад»,  изњор 
доштанд Пешвои миллат муњтарам  Эмомалї 
Рањмон.

Дар идомаи суханронї Президенти 
кишвар таъкид намуданд, ки ба шарофати 
соњибистиќлолї пойтахти Тољикистон  шањри 
Душанбе илова бар ин, ки мизбони њамо
ишњои гуногуни байналмилалї оид ба об ва 
дигар масоили глобалии сайёра мебошад, 
дар ин шањри зебову муосири тољикон бу
зургтарин чорабинињои сатњи байналмилалии 
варзишї низ баргузор мегарданд.

Сарвари давлат муњтарам  Эмомалї 
 Рањмон изњор доштанд: «Мо минбаъд низ ба
рои дар сатњи баланди ташкилї доир кардани 
Чемпионати Осиё, Љоми Осиё, Чемпионати 
љањон ва Љоми љањон, инчунин, дигар мусо
биќањои сатњи баланди милливу љањонї оид 
ба гўштингирї талош хоњем кард».

Пешвои миллат баргузории чорабинии 
сатњи баланди байналмилалї, яъне нахус
тин Чемпионати љањон оид ба гўштингириро 
омили муњими таќвияти саломатї ва дўстиву 
њамкории инсонњо ва пойтахти Тољикистони 
азизи мо  шањри Душанберо шањри сулњу 
дўстї номиданд.

Дар фароварди суханронї Президенти 
Љумњурии Тољикистон бо итминон изњор 
доштанд, ки баргузории ин чорабинї марњи
лаи тозаеро дар шинохти варзиши миллии 
тољикон дар сатњи љањонї оѓоз менамояд ва 
љањониён шањри Душанберо њамчун мизбони 
мусобиќањои бонуфузи байналмилалї бењта
ру бештар мешиносанд.

Пас аз суханронии Сарвари давлат муњта
рам Эмомалї Рањмон дар маросими ифти
тоњи чорабинии варзишї барномаи рангини 
фарњангї барои мењмонон ва иштирокдорони 
нахустин Чемпионати љањон оид ба гўштин
гирї баргузор гардид.

Баъди анљоми барномаи фарњангї дар 
њузури Пешвои миллат муњтарам Эмомалї 
Рањмон гўштини варзишгарон аз рўйи чор 
вазн барои дарёфти пирўзї дар марњилаи 
нињої сурат гирифт.

Тибќи наќшаи таќвими чорабинињои Фе
дератсияи байналмилалии гўштингирї бо 
дастгирии бевоситаи Њукумати Тољикистон, 
хоса Президенти кишвар муњтарам Эмомалї 
Рањмон ва љонибдорињои њамешагии Раиси 
шањри Душанбе муњтарам Рустами Эмомалї 
аз 28 август дар пойтахти азизамон – шањри 
Душанбе нахустин Чемпионати љањон оид 
ба гўштингирї оѓоз гардид, ки то 31 август 
идома ёфт.

Дар ин чорабинии сатњи баланд варзиш
гарони 63 давлат иштирок намуда, ќувваоз
моињо аз рўи вазнњои мардон аз 65 то љамъи 
95 кг ва миёни бонувон дар вазнњои аз 52 то 
љамъи 70 кг баргузор гардид.

Макони баргузории чемпионат Муассисаи 
давлатии «Ќасри теннис ва маљмааи варзиши 
обї»и Маќомоти иљроияи њокимияти давла
тии шањри Душанбе муайян гардид.

31-уми август маросими љоизасупорї 
ва љамъбасти нахустин Чемпионати 
љањон оид ба гўштингирї доир гардид.
Маблаѓи умумии љоизањо 400000 доллари 

амрикоиро ташкил медињад.
Мавриди зикри хос аст, ки љонвари нодири 

Тољикистон  бабри барфї рамзи нахустин 
Чемпионати љањон оид ба гўштингирї пази
руфта шуд.

Њадафи баргузории нахустин Чемпионати 
љањон оид ба гўштингирї дар шањри Душанбе, 
ки тавассути дастгириву пуштибонии Њуку
мати Тољикистон сурат гирифт, дар сатњи 
љањонї муаррифї кардани таърих, фарњанг 
ва маданияти хоси миллати шарафманди 
тољик ва эњёву рушди гўштини миллии тољикї 
мебошад.

Боиси ифтихор аст, ки дар доираи бар
гузории нахустин Чемпионати љањон оид 
ба гўштингирї 29уми августи соли 2024 
бо иштироки намояндагони 62 кишвари 
олам Пешвои миллат муњтарам Эмомалї 
Рањмон якдилона Президенти ифтихории 
Федератсияи байналмилалии гўштингирї 
интихоб гардиданд.

ИШТИРОКИ ПЕШВОИ МИЛЛАТ ДАР НАХУСТИН 
ЧЕМПИОНАТИ ЉАЊОН ОИД БА ГЎШТИНГИРЇ

Њамватанони азиз!
Сокинони муњтарами пойтахт!
Устодону омўзгорон ва донишљўёну хонандагони арљманд!
Дар диёри куњанбунёди тољик таљлили њамасолаи Рўзи дониш ва 

баргузории Дарси сулњ ба анъанаи неки мардуми маърифатпарвари 
мо табдил ёфтааст.

Дар робита бо ин, Рўзи дониш ва оѓози соли нави тањсилро ба њамаи 
хонандагону донишљўён, бахусус ба фарзандоне, ки имрўз бори нахуст 
ба муассисаи таълимї ќадам мегузоранд, инчунин, ба ањли илму мао
рифи кишвар ва тамоми волидайни муњтарам сидќан шодбош мегўям.

Маврид ба зикр аст, ки давлат ва Њукумати Тољикистон аз рўзњои 
нахустини соњибистиќлолї ба масъалањои рушду ташаккул додани 
илму маорифи муосир, муњайё кардани шароити навини таълим дар 
муассисањои таълимии њамаи зинањои тањсилот, илму касбомўзї, 
таълиму тарбияи наврасону љавонон ва дастгирии устодону омўзгорон 
ањамияти махсус медињад.

Тадбирњои амалигардида ба тарбия ва камолоти маънавии насли нав
рас мусоидат карда, ба љавонону наврасони кишвари азизи мо имконияти 
васеи аз худ кардани донишњои замонавї, забонњои хориљї, техникаву 
технологияњои мутобиќ ба талаботи замони имрўзаро фароњам оварданд. 

Дар марњилаи имрўзаи љањонишавї ба мо лозим аст, ки љињати таќви
яти соњаи маориф, боз њам бењтар кардани сатњу сифати таълим ва ша
роитњои донишомўзии фарзандонамон таваљљуњи бештар зоњир намоем.

Бори дигар дар ин рўзи фарањбахш мехоњам тамоми сокинони 
маърифатдўсту маорифпарвари кишвар, хосатан ањли мактабу ма
орифи тољикро бо оѓози соли нави хониш самимона табрик гуфта, 
тансињатї, файзу баракат, хушбахтии њар як хонадон ва ободиву 
шукуфоии минбаъдаи Тољикистони мањбубамонро орзу намоям.

Рўзи дониш муборак!

ПАЁМИ ТАБРИКИИ 
Раиси Маљлиси миллии Маљлиси Олии 
Љумњурии Тољикистон, Раиси шањри 
Душанбе муњтарам Рустами Эмомалї 
ба муносибати Рўзи дониш

1 сентябри соли 2024, шањри Душанбе

Мењмонони олиќадр!
Варзишгарони муњтарам!
Њозирини гиромї!
Њузури њар яки шуморо ба на

хустин Чемпионати љањон оид ба 
гўштингирї, ки дар пойтахти сар
замини бињиштосои Тољикистон 
– шањри Душанбе доир мегардад, 
самимона хайрамаќдам мегўям.

Гўштингирї намуди суннатии 
варзиши мардуми тољик мањсуб ёфта, 
таърихи беш аз панљњазорсола дорад.

Дар масири таърихи тўлонии 
миллати мо навъњои гуногуни вар
зиш, аз љумла гўштингирї, дар 
миёни мардуми фарњангсолори 
тољик мањбубияти зиёд дошта, дар 
баробари таќвият бахшидани ќувваи 
љисмонї барои наврасону љавонон 
њамчун василаи тарбияи хислатњои 
наљиби инсонї хизмат кардааст.

Тавре ки аз куњантарин осори 
адабии тољикон бармеояд, мардуми 
мо аз замонњои хеле ќадим барои 
таъмини тарзи њаёти солим, так
мили љасорати љавонону наврасон, 
њифзи Ватан ва марзу буми он аз 
ин навъи варзиши миллї истифода 
мекарданд ва ин анъана имрўз низ 
идома дорад. Яъне, аз даврањои 
хеле ќадим то имрўз побарљо будани 
намудњои гуногуни варзиш, аз љумла 
гўштингирї, далели соњибфарњанг 
будани миллати тољик, рамзи ма
тонат, љасурї, тавоної ва далериву 
шуљоат мебошад.

Муњайё намудани шароити созго
ри инфрасохториву ташкилї барои 
рушди варзиш, ба шумули гўштин
гирї, дар маркази таваљљуњи Њукума
ти Тољикистон ќарор дорад.

Мояи ифтихору сарфарозист, ки 
бо талошу кўшишњои пайвастаи дав
лат ва Њукумати мамлакат гўштини 
миллии тољикї маќоми байналми
лалї касб намуд. Ин аст, ки кишвари 
мо имрўз мизбони чорабинињои 
гуногуни байналмилалї оид ба ин 
намуди варзиш, аз љумла нахустин 
Чемпионати љањон оид ба гўштин
гирї, мебошад.

Ба шарофати соњибистиќлолї 
пойтахти Тољикистон – шањри Ду
шанбе, илова бар ин, ки мизбони 
њамоишњои гуногуни байналмилалї 
оид ба об ва дигар масоили глоба
лии сайёра мебошад, дар ин шањри 
зебову муосири тољикон бузургтарин 

чорабинињои сатњи байналмилалии 
варзишї низ баргузор мегарданд.

Агар дар аввалин чорабинии 
сатњи байналмилалии ин намуди 
варзиш, ки ба хотири муаррифии 
гўштингирї доир гардида, нахустин 
талоши мо барои љањонї кардани 
он ба њисоб мерафт, намояндагону 
варзишгарони 8 давлати дунё ишти
рок карда бошанд, дар чемпионати 
имрўза намояндагони 63 кишвари 
олам иштирок доранд.

Мехоњам иброз дорам, ки мо 
 масъулияти дар сатњи баланд бар
гузор намудани чорабинињои расмии 
байналмилалии гўштингириро ба 
дўш хоњем дошт.

Мо минбаъд низ барои дар сатњи 
баланди ташкилї доир кардани Чем
пионати Осиё, Љоми Осиё, Чемпио
нати љањон ва Љоми љањон, инчунин, 
дигар мусобиќањои сатњи баланди 
милливу љањонї оид ба гўштингирї 
талош хоњем кард.

Баргузории чорабинии сатњи 
баланди байналмилалї, яъне, на
хустин Чемпионати љањон оид ба 
гўштингирї, омили муњими таќвия
ти саломатї ва дўстиву њамкории 
инсонњо ба шумор рафта, пойтахти 
Тољикистони азизи мо – шањри Ду
шанберо њамчун шањри сулњу дўстї 
муаррифї мекунад.

Бовар дорам, ки баргузории ин 
чорабинї марњалаи тозаеро дар 
шинохти варзиши миллии тољикон 
дар сатњи љањонї оѓоз менамояд ва 
љањониён шањри Душанберо њамчун 
мизбони мусобиќањои бонуфузи 
байналмилалї бењтару бештар ме
шиносанд.

Басо рамзист, ки ин чорабинии 
муњими байналмилалї дар рўзњои 
омодагї ба таљлили љашни муќад
дасу таърихии тољикон – Истиќлоли 
давлатии Тољикистон доир гардида, 
ба ин љашни бузурги миллии мо 
шукўњи тоза мебахшад.

Бори дигар ба њамаи шумо – 
мењмонону варзишгарони муњтарам, 
мухлисону њаводорони ин намуди 
варзиш оѓози чунин як чорабинии 
сатњи љањониро, ки воќеан, љашни 
бузурги варзиши миллии мо низ 
мебошад, самимона табрик мегўям.

Ба варзишгарон пирўзї ва 
фатњи ќуллањои баланди вар-
зишро орзу менамоям!

Якуми сентябри соли 2024 
Президенти Љумњурии Тољи-
кистон, Пешвои миллат 
муњтарам Эмомалї Рањмон 
ва Раиси Маљлиси миллии 
Маљлиси Олии Љумњурии 
Тољикистон, Раиси шањри 
Душанбе муњтарам Рустами 
Эмомалї дар ноњияи Синои 
пойтахт муассисаи тањсило-
ти миёнаи умумии №19-ро 
мавриди бањрабардорї ќа-
рор дода, дар Рўзи дониш ва 
оѓози тантанавии соли нави 
тањсили 2024-2025 иштирок 
намуданд.
Сарвари давлат муњтарам 

Эмомалї Рањмон ин иншооти зе
бои замонавиро ифтитоњ намуда, 
онро дар рўзи оѓози соли нави 
хониш туњфаи арзандаи Њукума
ти Љумњурии Тољикистон барои 
ањли маориф ва насли хуштолеи 
кишвар номиданд.

Зимни шиносої бо шароити 
тањсил дар ин муассисаи нави 
таълимї зикр гардид, ки мактаб аз 
4 ошёна ва тањхона иборат буда, 
барои 3500 хонанда дар ду баст 
пешбинї шудааст.

Иншоот бо дастгирї аз сиёсати 
ободкории Њукумати Љумњурии 
Тољикистон аз љониби роњбари 
Љамъияти дорои масъулияти 
мањдуди «Сарманзил», соњибко
ри ватандўст Мањмуд Муродов 
дар зарфи як сол бунёд ёфтааст. 
Мактаби нав аз 75 синфхона ва 
дигар иншооти ёрирасон иборат 
мебошад.

Мавриди зикр аст, ки њамасола 
дар арафаи соли нави хониш бо 
љонибдорї аз сиёсати маорифпар
варонаи Пешвои миллат дар 
тамоми шањру ноњияњои кишвар 
ва шањри Душанбе муассисањои 
нави таълимї бо шароити муо
сиру љавобгўи талабот бунёду 
мавриди бањрабардорї ќарор дода 
мешаванд, то насли имрўзу оянда 
соњибилму донишманд гарданд ва 
барои рушди Тољикистони соњиб
истиќлол сањмгузор бошанд. 

Масоњати умумии замини му
ассисаи таълимї беш аз 13 њазор 
метри мураббаъро ташкил дода, 
дар он ѓайр аз бинои асосї ва 
иншооти ёрирасон, њамзамон, 
майдончаи футболи хурд бунёд 
гардидааст ва минбаъд омўзгоро
ну хонандагон аз чунин шароити 
мусоид метавонанд самаранок 
истифода намоянд.

Ба хотири мутобиќ сохтани 
муассиса ба талаботи стандартњои 
љањонї дар ин љо толори маљлис бо 
380 љойи нишаст, китобхона, толо
ри барњавои варзиш ва ошхона бо 
348 курсї сохта шудааст.

Дар ин љо Сарвари давлат бо 
раванди фаъолияти барномаи 
электронии «eDonish», ки тўли 
5 сол инљониб дар муассисањои 
таълимии шањри Душанбе амалї 
мешавад, шинос шуданд.

Барномаи «eDonish» бо ташаб
буси Маќомоти иљроияи њокимияти 
давлатии шањри Душанбе дар 
доираи «Консепсияи гузариш ба 
тањсилоти раќамї дар љумњурї» 
аз соли 2020 тарњрезї ва мав
риди татбиќ ќарор дошта, имрўз 
150 муассисаи таълимии њудуди 
пойтахт аз ин таљрибаи пешќадам 
истифода мебаранд. 

Баъди шиносої бо шарои
ти таълим дар муассисаи тоза
бунёд Пешвои миллат муњта
рам  Эмомалї Рањмон ба сифати 
корњои сохтмонї бањои баланд 
дода, ба соњибкори ватанї барои 
чунин иќдоми шоиста ва туњфаи 
арзанда барои хонандагони пой
тахт изњори сипос намуданд.

Муассиса бо тарњи муосир 
ва љавобгўи талаботи меъмори
ву сохтмонї бо сифати баланд 
сохта шуда, њамаи синфхонањои 
таълимї бо мизу курсї ва аёнияти 
хониш таъмин мебошанд.

Роњбари давлат зимни шино

сої аз раванди тањсил ва суњбати 
самимї бо омўзгорону хонандагон 
таъкид намуданд, ки дар шаро
ити пешрафти босуръати илму 
технология насли хушбахти дав
рони истиќлол бояд донишманду 
босавод бошанд ва барои рушди 
Ватани азиз сањми арзандаи худро 
гузоранд. 

Барои фаро гирифтани хонан
дагон бо омўзиши касбњои гуногун 
дар тањхонаи бино синфхонањои 
касбомўзї амал менамояд, ки бо 
тамоми шароит таъмин гарди
дааст. Ин тадбир ба хонандагон 
имкон медињад, ки дар баробари 
омўзиши илм, њамзамон, касбњои 
гуногунро аз худ намоянд.

Толори хониш дорои шароити 
мусоиди китобхонї буда, дар он 
љо дар як ваќт 100 нафар мета
вонанд асарњои адибони муосиру 
классикї ва китобњои тозанашрро 
мутолиа намоянд.

Дар доираи корњои ободонї 
бино пурра бо системаи гарми
дињї пайваст гардида, њамзамон, 
дар њамаи толорњои хониш ва 
синфхонањо камерањои назоратї 
насб гардидааст, ки тавассути 
онњо раванди таълим пайваста 
назорат карда мешавад.  

Атрофи мактаб, ки 5 њазору 
700 метри мураббаъро ташкил 
медињад, мумпўш ва сангфарш гар
дида, бо шинонидани 200 бех нињо
ли дарахти ороишию сояафкан, 
чароѓонкунї ва сабзгардонї сањни 
бино ба як макони зебою назаррабо 
табдил дода шудааст.

Мавриди зикри хос аст, ки бо 
дастгирии бевоситаи Пешвои мил
лат, љонибдории Маќомоти иљро
ияи њокимияти давлатии шањри 
Душанбе ва њамдилии соњибко
рони ватанї бо сиёсати созанда 
ва маорифпарваронаи Њукумати 
Љумњурии Тољикистон дар арафаи 
Рўзи дониш танњо дар пойтахти 
кишвар 6 иншооти муосири соњаи 
маориф бо беш аз 12 њазор љойи 
нишаст ба истифода дода шуд.

Президенти Љумњурии Тољикис
тон, Пешвои миллат муњтарам 
Эмомалї Рањмон чун анъанаи нек 
дар Рўзи дониш бо кормандони 
соњаи маориф мулоќоти самимї 
доир намуданд.

Нахуст, Сарвари давлат муњта
рам Эмомалї Рањмон њамаи кор
мандони соњаи маорифи кишвар, 
устодону омўзгорон, донишљўёну 
хонандагон ва иштирокдорони му
лоќотро бо фарорасии соли нави 
тањсил самимона шодбош гуфтанд.

Пешвои миллат муњтарам 
 Эмомалї Рањмон иброз доштанд, 
ки дар даврони истиќлоли давлатї 
дар оѓози соли тањсил таљлил 
намудани Рўзи дониш ва Дарси 
сулњ дар њамаи зинањои тањсилоти 
низоми маорифи кишвар ба яке аз 
анъанањои неки умумимиллї дар 
Тољикистон табдил ёфтааст.

Таъкид гардид, ки якуми сентя
бри њар сол садњо њазор кўдакони 
хушбахти замон дар фазои ис

тиќлолу озодї, сулњу суботи комил 
ва бо умеду орзуњои зиёд аввалин 
маротиба ба остонаи муассисањои 
таълимї ќадам мегузоранд ва ба 
омўзиши саводу дониш, одобу 
ахлоќ ва илму маърифат оѓоз 
менамоянд.

Мулоќоти имрўза ба ифтихори 
соли нави тањсил ва Рўзи дониш 
дар бинои навбунёди муассисаи 
тањсилоти миёнаи умумии раќами 
19и шањри Душанбе, ки яке аз 
калонтарин муассисањои таълимї 
дар пойтахти кишвар ба шумор 
рафта, дар он бењтарин шароити 
илму донишомўзї муњайё карда 
шудааст, баргузор гардид.

Президенти кишвар муњтарам 
Эмомалї Рањмон ба роњбарияти 
Маќомоти иљроияи њокимияти дав
латии шањри Душанбе, соњибкори 
ватанї, меъморону муњандисон 
ва бинокорон, ки ин боргоњи илму 
маърифатро бо сифати баланд 
бунёд кардаанд, барои ташаббуси 
ватандўстона ва зањмати софди
лонаашон изњори сипос намуданд.

Сарвари давлат муњтарам 
 Эмомалї Рањмон аз талошњои 
Њукумати кишвар нисбат ба рушди 
соњаи маориф ва дастгирии соњиб
корон аз сиёсати созанда дар ин 
самт андешаронї карданд.

Таъкид гардид, ки дар зарфи 
чанд рўзи охир дар шањри Душан
бе панљ муассисаи таълимї, ки 
дар доираи сиёсати бунёдкоро
наи давлат бунёд гардидаанд, ба 

фаъолият оѓоз карданд, ки сањми 
назаррас дар рушди соњаи маориф 
мебошад.

Сарвари давлат муњтарам 
 Эмомалї Рањмон таъкид кар
данд, ки тайи солњои 20172023 
дар шањри Душанбе барои 72 000 
нафар хонанда мактабњои замона
вии дорои шароиту имкониятњои 
бењтарин бунёд ва ба истифода 
дода шудааст.

Президенти кишвар изњор 

доштанд, ки тибќи тасмимњои 
Маќомоти иљроияи њокимияти дав
латии шањри Душанбе танњо дар 
соли равон барои беш аз 12 њазор 
фарзандони сокинони пойтахт му
ассисањои муосири таълимї бунёд 
намуда, шароити таълиму тадрис
ро дар пойтахт бамаротиб бењтар 
мегардонанд. Илова бар ин, њоло 
дар шањри Душанбе сохтмони боз 
24 муассисаи нави таълимї барои 
47 њазор хонанда ва 55 муассисаи 
томактабї барои 11 њазору 500 
кўдак босуръат идома дорад.

Ба андешаи Пешвои миллат 
муњтарам Эмомалї Рањмон ин 
њама пешрафту ободињо ва ѓам
хорї дар њаќќи наслњои наврас 
самараи истиќлолу озодии давлат, 
сулњу оромии кишвар ва азму иро
даи созандаи сокинони пойтахт 
мебошад.

Сарвари давлат муњтарам 
Эмомалї Рањмон бо ишора ба аф
зоиши шумораи ањолї ва зарурати 
бунёди муассисањои зиёди ило
вагии таълимї аз љумла, таъкид 
доштанд, ки имрўз дар зиёда аз 
4000 муассисаи таълимии кишвар 
2 миллиону 280 њазор нафар хо
нанда ба таълиму тарбия фаро 
гирифта шудаанд ва ин нисбат ба 
соли тањсили 19911992юм 800 
мактаб ва 1 миллион хонанда зиёд 
мебошад. Ба таќвияти ин андеша, 
њамчунин, муќоиса намуданд, 
ки соли равон 103 њазор нафар 
синфи 11ро хатм карданд ва 250 

њазор кўдак ба синфи якум ќабул 
шуданд. Бо овардани ин омор 
изњор доштанд, ки њар сол бунёди 
380 мактаби нав зарур мешавад.

Президенти кишвар муњтарам 
Эмомалї Рањмон ба мавзуи аз тањ
сили илму дониш ва касбу њунар 
дур мондани шумораи муайяни 
наврасону љавонон, бахусус ља
вондухтарон, таваљљуњи хос зоњир 
намуда, таъкид доштанд, ки дар 
њолати ихтиёран идома надодани 
тањсил дар зинаи тањсилоти миё
наи умумї, бояд њатман тањсилоти 
худро дар муассисањои тањсилоти 
ибтидої ё миёнаи касбї, яъне 
литсейњои касбии техникї ва кол
лељњо, идома дињанд ва соњибкасб 
шаванд.

Сарвари давлат муњтарам 
Эмомалї Рањмон зимни суханронї 
оид ба ањамияти бо Дарси сулњ 
оѓоз намудани соли тањсил анде
шаронї карда, таъкид доштанд, ки 
амалї гардидани ниятњои неки њар 
як инсон ва наќшаву барномањои 
созандаи давлату љомеа фаќат 
дар шароити сулњу оромї, суботи 
сиёсї ва вањдати миллї имконпа
зир мегардад.

Бинобар ин, Пешвои миллат 
муњтарам Эмомалї Рањмон зарур 
донистанд, ки њар як шањрванди 
кишвар сулњу оромї, суботи си
ёсї ва вањдати миллии ба ќимати 
љони дањњо њазор њамватанонамон 
бадастомадаро њифзу эњтиёт кар
да, дар шароити бесуботи љањон 
барои њимояи истиќлолу озодии 
давлат ва Ватани мањбубамон 
њамеша кўшишу талош намоянд.

Президенти Љумњурии Тољи
кистон љавонони саодатманди 
кишварро ба илм омўхтан, соњиб
касбу забондон ва вориси шоистаи 
гузаштагони некном ва имрўзиён 
шудан њидоят намуданд.

Ба таъкиди Сарвари давлат 
њар коре, ки Њукумати кишвар ба 
анљом мерасонад, фаќат ба хотири 
имрўзу фардои босаодати насли 
оянда мебошад.

Пешвои миллат муњтарам 
Эмомалї Рањмон аз устодону 
омўзгорон ва падару модарон 
талаб намуданд, ки ба масъалаи 
таълиму тарбияи наслњои наврас, 
яъне фарзандон, эътибори љид
дї дињанд, барои онњо шароити 
бењтарин муњайё созанд, то ки 
онњо бесавод намонанд, соњиби 
илму дониш ва касбу њунар ша
ванд, дар оянда муњтољи дигарон 
нагарданд ва Тољикистони азиза
монро соњибї карда, онро ободу 
пешрафта сохта тавонанд.

Дар фароварди суханронї 
Президенти Љумњурии Тољикистон 
муњтарам Эмомалї Рањмон бори 
дигар ањли маориф, хонандагону 
донишљўён ва њамватанони азизро 
ба муносибати оѓози соли нави 
тањсил ва Рўзи дониш, инчунин, 
Љашни 33солагии Истиќлоли дав
латї, ки баъди чанд рўз фаро ме
расад, самимона табрик гуфта, ба 
онњо барори кор ва ба донишљўёну 
хонандагони кишвар саломативу 
хониши аъло орзу намуданд.

Баъди суханронии Сарва
ри давлат муњтарам Эмомалї 
 Рањмон дар Рўзи дониш ва Дарси 
сулњ хонандаи синфи 11и лит
сейи раќами 3 барои хонанда
гони болаёќати шањри Душанбе 
Зулайхо Юсуфова, донишљўи 
курси 3юми Донишгоњи миллии 
Тољикистон Бурхвалї Ќурбонзода, 
хатмкардаи зинаи бакалавриати 
Донишгоњи байналмилалии сай
ёњї ва соњибкории Тољикистон 
Мењрубон Давлатзода ва омўзго
ри фанни математикаи Муассисаи 
давлатии «Маркази дарёфт ва 
рушди истеъдодњо»и назди Сар
раёсати маорифи шањри Душанбе 
суханронї карда, ба Пешвои мил
лат муњтарам Эмомалї Рањмон 
барои таъмини шароити созгори 
таълим ва зиндагии шоиста изњо
ри сипос намуданд.

ИФТИТОЊИ МТМУ №19 ВА 
ИШТИРОК ДАР РЎЗИ ДОНИШ

ГЎШТИНГИРЇ ОМИЛИ 
МУЊИМИ ТАЌВИЯТИ 
САЛОМАТЇ ВА ДЎСТИИ 
ИНСОНЊОСТ
Паёми шодбошии Президенти Љумњурии Тољикистон, Пешвои 
миллат муњтарам Эмомалї Рањмон дар маросими кушодашавии 
расмии нахустин Чемпионати љањон оид ба гўштингирї

30 августи соли 2024, шањри Душанбе

ИФТИТОЊИ МТМУ ДАР НОЊИЯИ ДЎСТЇ

1-уми сентябри соли 2024 Президенти 
Љумњурии Тољикистон, Пешвои мил-
лат муњтарам Эмомалї Рањмон дар 
маросими ифтитоњи мактаби тањси-
лоти миёнаи умумии ба номи Мах-
тумкулї Фироќї дар ноњияи Дўстии 
вилояти Хатлони Љумњурии Тољики-
стон иштирок ва суханронї карданд.
Маросими ифтитоњи ин муассисаи 

таълимї ба таври маљозї бо иштироки 
Президенти Љумњурии Тољикистон муњтарам 
Эмомалї Рањмон ва Президенти Туркма
нистон муњтарам Сердар Бердимухамедов 
сурат гирифт.

Ќобили зикр аст, ки сарони њар ду давлат 
моњи майи соли 2023 дар доираи сафари 

давлатии Президенти Туркманистон ба 
Тољикистон ба сохтмони ин мактаб, ки барои 
1080 хонанда дар ду баст пешбинї шудааст, 
оѓоз бахшида буданд.

Дар сухани шодбошиашон Пешвои мил
лат муњтарам Эмомалї Рањмон бо ќаноат
мандї дар муњлати нисбатан кўтоњ пурра ба 
анљом расонидани корњои сохт мониро дар 
ин лоињаи дорои ањамияти иљтимої таъкид 
карда, ба роњбарияти Туркманистони дўст 
барои дастгирї ва мусоидати њамаљониба 
дар татбиќи босифати он самимона изњори 
сипос намуданд.

 Ба туфайли ин рўйдод барои насли 
навраси мо боз як имконияти хуб фароњам 
гардид, ки дар мактаби нави муљањњаз бо 

технологияву таљњизоти муосири таълимї 
ба тањсил фаро гирифта шавад,  иброз 
доштанд Президенти Тољикис тон муњтарам 
Эмомалї Рањмон.

Дар идомаи суханрониашон муњтарам 
Эмомалї Рањмон атрофи њолати кунунї ва 
дурнамои муносибатњои шарикии стратегии 
амиќи Тољикистон ва Туркманистон анде
шаронї карда, аз раванди таъмиќу тавсеаи 
муносибатњои анъанавии дўстона миёни 
мардумони њар ду кишвар, ки решањои 
амиќи таърихї доранд, ёдовар шуданд.

Вобаста ба ин, Сарвари давлат љойгоњи 
муњими њамкорињои фарњангиву гумани
тарї, аз љумла дар соњаи илму маорифро 
дар рўзномаи робитањои љонибњо ба таври 

махсус таъкид карданд. Дар робита ба ин, 
татбиќи лоињаи сохтмони мактаби миёнаи 
ба номи шоир ва маорифпарвари маъруфи 
Туркманистон Махтумкулї Фироќиро, ки им
сол бо сарпарастии ЮНЕСКО 300солагии 
зодрўзаш васеъ таљлил мегардад, мисоли 
равшани њамкории кишварњои мо дар соњаи 
маориф ва боз як рамзи муносибатњои дўс
тиву созандаи мардумони ба њам бародар 
арзёбї намуданд.

Дар фарљоми суханрониашон Пешвои 
миллат ба Њукумати Туркманистон, биноко
рон ва њамаи онњое, ки дар татбиќи ин лоињаи 
муњими иљтимої сањм гузоштаанд, сипоси са
мимии љониби Тољикистонро иброз доштанд.

Сипас, дар маросими ифтитоњи муас
сисаи таълимї Президенти Туркманистон 
муњтарам Сердар Бердимухамедов бо нутќи 
пурмуњтаво суханронї карданд.

Президенти Туркманистон Президенти 
Тољикистон ва њамаи иштирокдорони ин чо
рабиниро ба муносибати Рўзи дониш ва рўй
доди муњим  ифтитоњи мактаби нав, ки аз 
љониби бинокорони туркман бо ташаб буси 
Пешвои миллии мардуми туркман  Раиси 
Халќ Маслањатии Туркманистон муњтарам 
Гурбонгулї Бердимухамедов бунёд шуда
аст, гарму самимї шодбош гуфтанд.

Зимни суханрониашон Президенти 
Турк манистон ба муњтарам Эмомалї 
Рањмон барои таваљљуњи доимї љињати 
таъмиќи њамкорињои самарабахш ибрози 
сипос намуда, изњори умед карданд, ки 
баргузории чунин чорабинињо њамчун рам
зи дўстї ва бародарии мардумони мо ба 
рушди робитањои њар ду кишвар мусоидат 
хоњад намуд.

www.prezident.tj

Дар марњилаи нињоии раќобатњои гўштингирї пањлавонон аз рўи 4 вазн 
то 65, 70, 71 кг ва љамъи 95 ќувваозмої намуданд.

Дар вазнњои то 65, 71 ва љамъи 95 кг гурўњи мардона варзишгарони тољик 
 Муллораљаб Халифаев, Масъуди Ањмадзод ва Шакармамад Мирмамадов 
пирўзї ба даст оварда, нахустин чемпионњои љањон доир ба варзиши љањо
нигаштаи гўштингирї шуданд.

Дар вазни то 70 кг миёни бонувон варзишгари Љумњурии Ўзбекис тон Гул
ноза Матниёзова чемпиони љањон ва Шоњида Ќаландарова соњиби љойи дуюм 
ва медали нуќраи аввалин чемпионати љањон оид ба гўштингирї гардиданд.

Президенти Љумњурии Тољикис тон муњтарам Эмомалї Рањмон ва Раиси 
шањри Душанбе муњтарам Рустами Эмомалї ба ѓолибони вазни то 65 кг 
медалњо ва љоизањои нахустин Чемпионати љањон оид ба гўштингириро 
таќдим намуданд.

Ба љоизадорони вазни то 71 кг медал ва љоизањои нахустин Чемпионати 
љањон оид ба гўштингириро Раиси Маљлиси миллии Маљлиси Олии Љумњурии 
Тољикистон, Раиси шањри Душанбе муњтарам Рустами Эмомалї ва барандаи 
медали биринљии Бозињои тобистонаи олимпии Париж2024 Темур Рањимов 
таќдим намуданд.

www.prezident.tj

ИШТИРОКИ ПЕШВОИ МИЛЛАТ 
ДАР НАХУСТИН ЧЕМПИОНАТИ 
ЉАЊОН ОИД БА ГЎШТИНГИРЇ

Њамватанони азиз ва њозирини 
гиромї!

Чун анъанаи нек бо Дарси сулњ 
оѓоз гардидани соли тањсил дар ња-
маи зинањои тањсилот барои хонан-
дагону донишљўёни кишвар ањамияти 
басо муњими таълимиву тарбиявї 
дорад, зеро танњо дар сурати барќа-
рор будани сулњу суботи комил ва 
оромиву амният њамаи соњањои њаёти 
љомеа ва давлат, аз љумла раванди 
таълиму тарбия, ба таври муътадил 
идома пайдо мекунад. Яъне, амалї 
гардидани ниятњои неки њар як инсон 
ва наќшаву барномањои созандаи 
давлату љомеа фаќат дар шароити 
сулњу оромї, суботи сиёсї ва вањдати 
миллї имконпазир мебошад. Вале 
тавре ки мушоњида мегардад, ваќтњои 
охир ва хусусан, чор-панљ соли охир 
дар дунё бархўрди манфиатњои 
абарќудратњо, ки бо маќсади аз нав 
таќсим кардани љањон дар шакли 
мухолифатњои сиёсиву низомї, яроќ-
нокшавии бошитоб ва «љанги сард» 
роњандозї гардидааст, рўз ба рўз 
шиддат гирифта истодааст.

Танњо дар навори Ѓаззаи Фа-
ластин тайи муддати камтар аз як 
сол беш аз 45 њазор одамон кушта 
шуданд, ки зиёда аз 17 њазори онњо-
ро кўдакон, яъне онњое, ки њазорон 
умеду орзу доштанд, бояд дарс ме-
хонданду илму дониш, касбу њунар 
меомўхтанд ва ба њаёти мус таќилона 
омода мешуданд, ташкил медињанд.

Имрўзњо мову шумо аз расонањои 
хабарї огоњем, ки дар дигар нуќтањои 
даргири олам низ њазорон нафар 
одамони бегуноњ ќурбони манфиатњо 
ва бозињои геосиёсии кишварњои 
абарќудрат шуда истодаанд. Дар ин 
раванд, ављи исломситезиву мусул-
монбадбинї ва тафриќаандозї ми-
ёни дину мазњабњо ба омили дигари 
хатарзо табдил ёфта, боиси ташвишу 
нигаронии љиддии љомеаи башарї 
гардидааст.

Ин вазъият дар њоле идома до-
рад, ки сокинони сайёра аз таъсири 
таѓйирёбии босуръати иќлим, гарм-
шавии бесобиќаи њаво ва оќибатњои 
ногувори он – камобиву хушксолї, 
офатњои табиї, нарасидани маводи 
ѓизої, болоравии нархи молу мањсу-
лот ва пањншавии беморињои сироятї 
азият мекашанд. Кор њатто ба љое 
расидааст, ки имрўзњо баъзе сиё-
сатмадорон ва доирањои коршиносї 
дар бораи эњтимоли сар задани љанги 
њастаї сухан меронанд.

Дар чунин шароите ки таърихи 
инсоният ба давраи нињоят њассосу 
пешгўинашаванда расидааст, барои 
љомеаи башарї тањаммулгарої, саъю 
талош ба хотири њифзи сулњ дар 
сайёра, гуфтугўи тамаддунњо ва гус-
тариши њамкорї миёни давлатњо ва 
халќњо ба хотири њамзистии осоиштаи 
мардумони олам ањамияти аввалин-
дараља пайдо кардааст.

Мардуми Тољикистон, ки солњои 
90-уми асри гузашта дањшату фољи-
ањои љанги тањмилии шањрвандиро 
аз сар гузаронидаанд, хуб медонанд, 
ки сулњу субот ва амнияту оромї 
барои њар як шахс ва њар як оила чї 
ќадру манзалат ва арзишу ањамият 
дорад. Осори ин љанги пурфољиа дар 
иќтисодиёту иљтимоиёти мамлакат то 
ба њол баръало эњсос ва мушоњида 
мегардад.

Наврасону љавонони мо бояд 
донанд, ки беш аз 150 њазор њалокшу-
дагон, 55 њазор кўдакони ятиммонда, 
ќариб якуним миллион гурезањои 
иљборї, садњо њазор манзили истиќо-
матї, мактабњо ва дигар иншооти 
иљтимоии сўхтаву харобгардида, 
тарки Ватан кардани садњо њазор му-
тахассисон, олимону донишмандон, 
аз љумла омўзгорони соњибтаљриба, 
натиљањои харобиовари љанги тањми-
лии шањрвандї мебошанд. Инчунин, 
садњо миллиард сомонї хисороти 
моддї ва дањшатноктар аз њама, зар-
баи љонкоњи маънавї ба рўњу равони 
мардуми мамлакат зарари љанги тањ-
милии шањрвандист, ки аз ноогоњии 
сиёсии мардум ва суиистифода аз 
зиёдаравї дар дину эътиќод ба сари 
давлати љавони тољикон омада буд.

Бинобар ин, њар яки мо вазифа-
дорем, ки сулњу оромї, суботи сиёсї 
ва вањдати миллии ба ќимати љони 
дањњо њазор њамватанонамон ба-
дастомадаро њифзу эњтиёт кунем ва 
дар шароити бесуботи љањон барои 
њимояи истиќлолу озодии давлат ва 
Ватани мањбубамон њамеша кўшишу 
талош намоем.

Мо бояд бар зидди тањдиду ха-
тарњои муосир – терроризму экс-
тремизм, радикализм ва хурофоту 
таассуби динї, ќочоќи маводи му-
хаддир, љиноятњои киберї ва дигар 
љинояткорињои муташаккили фаро-
миллї, инчунин, ифротишавии љомеа 
мубориза барем.

Мањз, ба њамин хотир мо се ќонуни 
миллї – дар бораи танзими анъана 
ва љашну маросим, дар бораи масъу-
лияти падару модар дар таълиму 
тарбияи фарзанд ва тарбияи ватан-
дўстии шањрвандонро ќабул кардем, 
ки мардумамонро аз хавфу хатарњои 
замони муосир эмин нигоњ дорем, 
то онњо дигарбора ба доми фиреби 
хоинони Ватану миллат гирифтор на-
шаванд. Бинобар ин, метавон гуфт, ки 
ќонунњои зикршуда на фаќат љанбаи 
иљтимоиву иќтисодї, балки ањамияти 
сиёсиву амниятї низ доранд, зеро 
онњо, пеш аз њама, ба њимояи ман-
фиатњои мардуми камбизоат равона 
гардида, василаи муњими таъмин 
намудани амнияти давлат ва оромии 
љомеа мебошанд.

Њозирини гиромї!
Аз оѓози даврони соњиб истиќлолї 

то имрўз масъалањои мактабу мао-
риф ва омўзгору хонанда тањти та-
ваљљуњу ѓамхории аввалиндараљаи 
Њукумати мамлакат ќарор дошта, 
раванди ислоњоти соњаи маориф ва 
таљдиду навсозї дар њама самтњои 
он бомаром идома дорад.

То имрўз бо маќсади ба танзим 
даровардани фаъолияти соња садњо 
санади меъёрии њуќуќї ќабул гарди-
да, амалї шуда истодаанд.

Дар замони соњибистиќлолї маб-
лаѓгузории соњаи маориф сол ба 
сол зиёд карда шуда, вазъи соња ва 
кормандони муассисањои таълимї 
мунтазам бењтар гардида истодааст.

Дар ин давра, илова ба харољот 
аз буљети давлат дар соњаи маориф 
30 лоињаи сармоягузории давлатї ба 
маблаѓи беш аз 3,5 миллиард сомонї 
амалї гардида, њоло боз 11 лоињаи 
дигар дар њаљми 4,6 миллиард сомонї 
татбиќ шуда истодааст.

Агар соли 2000-ум ба соњаи ма-

ориф њамагї 42 миллион сомонї 
људо шуда бошад, ин нишондињанда 
дар соли 2005 ба 253 миллион, соли 
2010 ба зиёда аз 1 миллиард, соли 
2015 ба 2,5 миллиард, соли 2020 ба 
5,5 миллиард ва дар соли 2024 ба 
8 миллиарду 231 миллион сомонї 
расонида шуд, ки 5,7 фоизи маљмўи 
мањсулоти дохилї ва 18,9 фоизи 
харољоти умумии буљети давлатиро 
ташкил медињад.

Тайи солњои соњибистиќлолї 
музди мењнати кормандони соњаи ма-
ориф 21 маротиба баланд бардошта 
шуд. Аз 1-уми июли соли љорї маоши 
кормандони соња боз ба андозаи 40 
фоиз зиёд гардид. Яъне маоши онњо 
то имрўз ќариб њашт баробар зиёд 
гардид.

Мо хуб дарк мекунем, ки маблаѓгу-
зорї ба неруи инсонї ва пеш аз њама, 
ба таълиму тарбияи наврасону љаво-
нони мамлакат бењтарин ва самара-
бахштарин сармоягузорї мебошад.

Дар давраи соњибистиќлолї аз 
њисоби њамаи сарчашмањои маб-
лаѓгузорї дар кишвар сохтмону 
азнав созии 3 њазору 648 бинои му-
ассисаи таълимї барои як миллиону 
600 њазор хонанда анљом дода шуд. 
Дар натиља ќисми зиёди мактабњои 
аз замони гузашта боќимонда ба 
талаботи имрўза љавобгў гардони-
да, ба мактабњои замонавї табдил 
дода шуданд, мактабњои навбунёд 
бо бењтарин шароиту имкониятњо 
таъмин гардиданд ва ин кор њоло 
бомаром пеш рафта истодааст.

Соли љорї сохтмону азнавсозии 
370 бинои муассисаи таълимї барои 
беш аз 150 њазор хонанда идома до-
рад.Танњо дар шаш моњи соли љорї 

дар мамлакат 37 бинои муассисаи 
таълимї барои 15 њазор хонанда сох-
та, ба истифода дода шуда, сохтмони 
200 бинои муассисаи таълимї барои 
беш аз 60 њазор хонанда бомаром 
љараён дорад, ки то охири соли ра-
вон мавриди истифода ќарор дода 
мешавад.

Аммо корњои то имрўз амалигар-
дида, бо дарназардошти афзоиши 
босуръати ањолї, њоло њам ќонеъ-
кунанда нестанд ва моро зарур аст, 
ки корро дар ин самт боз њам вусъат 
бахшем. Илова бар ин, њанўз дар 
кишвар 314 бинои муассисаи таълимї 
дар њолати садамавї ќарор дошта, 
378 бинои муассисаи таълимї ба 
таъмири асосї ниёз дорад ва дар 50 
муассисаи тањсилоти миёнаи умумї 
хонандагон дар се баст таълим ме-
гиранд.

Бинобар ин, зарур аст, ки аз љо-
ниби маќомоти иљроияи њокимияти 
давлатии вилоятњо, шањру ноњияњо 
ва Вазорати маориф ва илм љињати 
то Љашни 35-солагии Истиќлоли дав-
латї бартараф кардани масъалаву 
мушкилоти дар ин самт љойдошта 
тадбирњои мушаххас ва фаврї анде-
шида шаванд.

Бояд гуфт, ки дар замони соњиб-
истиќлолї дар ќаламрави кишвар, 
аз љумла дар муассисањои таълимї, 
яъне барои наврасону љавонон беш 
аз 11 њазор иншооти варзиш бунёд 
карда шуд, вале тибќи мушоњидањо 
нигоњубин ва истифодаи самараноки 
онњо ќонеъкунанда нест. Аз ин рў, 
раисони вилоятњо, шањру ноњияњо, 
сохторњои марказї ва мањаллии 
Кумитаи кор бо љавонон ва варзиш 
бояд ба ин масъала таваљљуњи љиддї 
ва доимї зоњир намоянд.

Муњтарам ањли маориф!
Бо дарназардошти он ки зинаи 

тањсилоти томактабї барои ташакку-
ли ќобилияти зењнии кўдакон марња-
лаи хеле муњим ба њисоб меравад, мо 
ба бунёди муассисањои томактабї эъ-
тибори аввалиндараља ва доимї дода 
истодаем. Шумораи ин муассисањо 
соли љорї ба 720 расида, дар онњо 
зиёда аз 105 њазор нафар кўдакон 
ба таълиму тарбия фаро гирифта 
шудаанд. Аз ин шумора 169 муассиса 
ва 33 њазор кўдакон танњо ба шањри 
Душанбе рост меоянд, вале ин њанўз 
хеле кам мебошад, зеро фарогирии 
кўдакон дар миќёси кишвар њамагї 
22 фоизро ташкил медињад.

Бо маќсади фарогирии бештари 
кўдакон ба муассисањои томактабї 
«Барномаи рушди тањсилоти томак-
табї дар Љумњурии Тољикистон барои 
солњои 2020 – 2025» ќабул гардида-
аст, ки аз оѓози татбиќи он ќариб чор 
сол гузашт. Аммо тањлилњо нишон 
медињанд, ки амалишавии бахшњои 
ба маќомоти иљроияи њокимияти 
давлатии вилоятњо ва шањру ноњияњо 
дахлдошта боиси нигаронї мебошад. 
Тибќи ин барнома бояд њар сол дар 
кишвар аз њисоби маблаѓњои маќо-
моти иљроияи њокимияти давлатии 
шањру ноњияњо ва бахши хусусї беш 
аз 100 муассисаи томактабї сохта, 
ба истифода дода шавад, вале то 
имрўз аз 68 шањру ноњия њамагї дар 
34 шањру ноњия 82 муассисаи томак-
табї сохта шудааст. Ба таври зарурї 
маблаѓгузорї нагардидани барнома 
сабаби асосии чунин вазъ мебошад.

Аз ин лињоз, роњбарони вилоятњо 
ва шањру ноњияњоро зарур аст, ки 
зимни пешбурди корњо ба истиќболи 
Љашни 35-умин солгарди Истиќлоли 
давлатї дар масъалаи бунёди му-
ассисањои томактабї масъулияти 
бештар зоњир намуда, сохтмони ин 
гуна муассисањоро тезонанд.

Дар баробари ин, афзоиши ањолї 
низ масъулинро водор месозад, ки 
сохтмони муассисањои томактабї 

ва таъсиси шаклњои алтернативии 
фарогирї ба зинаи тањсилоти томак-
табиро вусъат бахшида, талаботи 
«Стратегияи миллии рушди маориф 
дар Љумњурии Тољикистон барои 
давраи то соли 2030»-ро дар хусуси 
то ин давра ба 50 фоиз расонидани 
фарогирї ба тањсилоти томактабї 
иљро намоянд.

Зарур аст, ки иљрои наќша бо 
љалби имкониятњои буљети мањаллї, 
соњибкорону шахсони саховатпеша, 
фаъолон ва ањолї таъмин карда 
шавад.

Кумитаи сохтмон ва меъморї 
лоињаи муассисањои томактабиро, 
бахусус, барои дењаву мањаллањои 
ањолинишин, бо дарназардошти ша-
роит ва шумораи ањолї тањия ва ба 
сохторњои марбута пешнињод намояд.

Бо маќсади фарогирии бештари 
кўдакон ба таълиму тарбияи томакта-
бї, дастрасї ба тањсилоти босифат, 
таъмини шарикии давлат ва бахши 
хусусї «Барномаи рушди муасси-
сањои томактабї ва тањсилоти умумии 
хусусї барои солњои 2022 – 2027» 
тасдиќ гардидааст. Тибќи ин барнома 
дар кишвар бунёди 264 муассисаи 
томактабии хусусї пешбинї шудааст.

Бинобар ин, Вазорати маориф ва 
илм, роњбарони вилоятњо ва шањру 
ноњияњоро зарур аст, ки бо љалби 
соњибкорон, дигар шахсони эњсонкор 
ва падару модарон љињати иљрои 
барномаи зикршуда тадбирњои амалї 
андешанд. Њамчунин, ба сохтору 
маќомоти дахлдор дастур дода ме-
шавад, ки доир ба таъсиси шабакаи 
алоњидаи телевизионии таълими за-
бонњои хориљї (махсус барои кўдакон) 
чораљўї намоянд.

Њозирини гиромї!
Зинаи тањсилоти миёнаи асосї, ки 

тањсил дар синфњои 5-ум то 9-умро 
дар бар мегирад, яке аз марњалањои 
муњимтарин дар низоми тањсилоти 
кишвар мебошад. Имрўз дар зиёда аз 
4000 муассисаи таълимии кишвар 2 
миллиону 280 њазор нафар хонанда-
гон ба таълиму тарбия фаро гирифта 
шудаанд, ки нисбат ба соли тањсили 
1991 – 1992-юм 800 мактаб ва 1 мил-
лион хонанда зиёд мебошад.

Агар соли љорї 103 њазор нафар 
синфи 11-ро хатм карда бошанд, 250 
њазор ба синфи якум ќабул шудаанд. 
Яъне, мо бояд ба њисоби миёна њар 
сол беш аз 380 мактаб бунёд намоем.

Дар кишвар соли тањсили 1991-
1992-юм 3229 мактаб бо фарогирии 
1 миллиону 325 њазор хонанда фаъо-
лият дошт. Имрўз беш аз 4000 мактаб 
ва 2 миллиону 280 њазор нафар хо-
нанда дорем. Худатон муќоиса кунеду 
хулоса бароред. 

Дар замони соњибистиќлолї мо 
дар баробари бунёди муассисањои 
нави таълимї беш аз њазор мактаби 
мављударо азнавсозї кардем, мактаб-
њои боќимондаро таъмиру тармим 
карда, дар онњо тамоми шароити 
зарурии замонавиро муњайё сохтем 
ва њоло ин равандро идома дода 
истодаем.

Илова бар ин, имрўз дар кишвар 
163 муассисаи типи нав, аз љумла 79 
гимназия ва 84 литсей, фаъолият до-
ранд, ки њамаи онњо муассисањои дар 
замони соњибистиќлолї бунёдшуда 
мебошанд.

Бо ќарори Њукумати мамлакат 
њанўз 3-юми марти соли 2006 «Кон-
сепсияи миллии тарбия дар Љумњурии 
Тољикистон» ба тасвиб расида буд, 
ки дар зарфи 18 соли гузашта вази-
фањои худро асосан иљро кард. Имрўз 
бо дарназардошти таѓйирёбии фазои 
сиёсиву иљтимоии љањон ва бедор 
намудану таќвият бахшидани њисси 
миллї, худшиносиву худогоњї, ватан-
дўстиву ватанпарастї ва ифтихори 
ватандорї дар зењну шуури кўдакону 
наврасон ва љавонон зарурати ворид 
намудани таѓйирот ба консепсияи 
мазкур ва мукаммал намудани он ба 
миён омадааст.

Вазорати маориф ва илм, Акаде-
мияи миллии илмњо, кумитањои оид ба 
тањсилоти ибтидої ва миёнаи касбї, 
кор бо љавонон ва варзиш, кор бо за-
нон ва оила, дин, танзими анъана ва 
љашну маросим, марказњои тадќиќоти 
стратегї, ќонунгузорї, исломшиносї 
ва Иттифоќи нависандагон санади 
мазкурро дар муддати шаш моњ дар 
тањрири нав тањия карда, ба Њукумати 
мамлакат пешнињод намоянд.

Дар шароити љањонишавї ба тав-
ри љиддї баланд бардоштани сифати 
тањсилот яке аз масъалањои асосї 
дар самти таълиму тарбия мањсуб 
мешавад. Аз ин лињоз, ин масъала 
зери таваљљуњ ва назорати доимии 
Њукумати мамлакат ќарор дорад.

Бо маќсади баланд бардоштани 
сифати тањсилот 20-уми марти соли 
2024 «Барномаи љорї намудани 
технологияњои иттилоотї ва коммуни-
катсионї дар муассисањои тањсилоти 
умумии Љумњурии Тољикистон барои 
солњои 2024-2028» ќабул гардид.

Њамчунин, соли 2022 «Консепсияи 
гузариш ба тањсилоти раќамї дар 
Љумњурии Тољикистон барои давраи 
то соли 2042» тасдиќ карда шуд.

Солњои охир дар самти раќамику-
нонии соња корњои муайян анљом дода 
шудаанд, вале ба талабот љавобгўй 
нестанд. Яъне, имрўз соњаи маориф 
ва илми кишвар аз сатњи рушди раќа-
микунонии љањонї ќафо мондааст.

Вазорати маориф ва илм дар 
њамкорї бо маќомоти иљроияи мањал-
лии њокимияти давлатї татбиќи 

технологияњои раќамї, тањияи бар-
номањои муосири таълимї, баланд 
бардоштани сатњи салоњиятнокии 
омўзгорон дар самти технологияњои 
замонавї, яъне, амалисозии пурраи 
њадафњои консепсияи зикршударо 
таъмин намояд.

Инчунин, ба љалби омўзгорони 
соњибтаљриба ва дорои ќобилияти 
баланди омўзгорї ањамияти љиддї 
дода, мушкилоти норасоии омўзгорон 
ва ѓайритахассус кор кардани онњоро 
дар самти технологияњои иттилоотї 
дар муддати ду сол бартараф созад.

Ба роњбарони муассисањои тањси-
лоти олии равияи омўзгорї супориш 
дода мешавад, ки љињати тарбияи 
омўзгорони ба талаботи замона 
љавобгўй тамоми шароити заруриро 
фароњам оваранд.

Њамчунин, зарур аст, ки муасси-
сањои зикршуда њар панљ сол аз аккре-
дитатсия ва омўзгорони муассисањои 
тањсилоти миёнаи умумї њар се сол 
аз аттестатсия гузаронида шаванд.

Барои расидан ба њадафи бењтар 
намудани сифати тањсилот, дар 
нав бати аввал, баланд бардоштани 
сатњи касбияти кадрњои омўзгорї, 
китобњои дарсии мутобиќ ба талаботи 
меъёрї, инчунин, таъминот бо имко-
ниятњои таълимиву методї, аз љумла 
таљњизоти озмоишгоњї, технология-
њои иттилоотиву коммуникатсионї 
ва мунтазам гузаштан аз курсњои так-
мили ихтисос ва боз омўзї зарур аст.

Устодону омўзгорони муњтарам 
ва донишљўёну хонандагони азиз!

Таълим дар зинаи тањсилоти миё-
наи умумї марњалаи нињої ва муњим 
барои њар фарди љавони кишвар 
– њам писарон ва њам духтарон  ме-

бошад, вале тањлилу мушоњидањои 
чанд соли охир нишон медињанд, ки 
њам љавонон ва њам устодону падару 
модарон барои тањсил дар ин зинаи 
муњими таълим чандон њавасмандї 
зоњир намекунанд.

Тибќи маълумоти оморї, аз 170 
њазор нафар хонандагоне, ки соли 
2023 синфи 9-умро хатм кардаанд, 
114 000 нафар тањсилро дар син-
фи 10 идома дода, 12000 нафар 
ба литсейњои касбиву техникї ва 
коллељњо дохил шудаанд ва 44 000 
нафари боќимонда тањсилро дар ягон 
муассисаи таълимиву касбї идома 
надодаанд.

Аз тањлилњо бармеояд, ки ин 
мушкилї, яъне, хоњиши идомаи тањ-
силро надоштани љавонон, агар аз 
як тараф, дахолати падару модарон 
ба таќдири минбаъдаи фарзандон, 
бахусус духтарон, бошад, аз љониби 
дигар, нокифоя будани корњои фањ-
мондадињї дар масъалаи интихоби 
бошууронаи касб мебошад. Бинобар 
ин, дастур дода шуд, ки ба санадњои 
ќонунгузорї таѓйиру иловањо ворид 
карда, минбаъд љараёни идомаи 
тањсил дар зинаи тањсилоти миёнаи 
умумї зери назорати ќатъї ќарор 
дода шавад.

Дар асоси муќаррароти ќонунгу-
зорї акнун њамаи хатмкунандагони 
зинаи тањсилоти миёнаи асосї баъди 
хатми синфи 9 вазифадоранд, ки дар 
њолати ихтиёран идома надодани 
тањсил дар зинаи тањсилоти миёнаи 
умумї, бояд њатман тањсилоти худро 
дар муассисањои тањсилоти ибтидої ё 
миёнаи касбї, яъне литсейњои касбии 
техникї ва коллељњо идома, дињанд 
ва соњибкасб шаванд. Яъне, баъди 
хатми синфи 9 њатман бояд хонанд!

Ман ба падару модарони азиз му-
рољиат карда, як масъалаи муњимро 
хотирнишон менамоям. Мо бояд хуб 
дарк намоем, ки фарзандон назди мо 
амонатанд, онњо ояндаи мову шумо 
ва соњибони фардои давлату миллат 
мебошанд. Мо набояд бо дастони худ 
ояндаи худамонро барбод дињем, ба 
амонати хеш хиёнат кунем ва фарзан-
дони худро дидаву дониста бадбахт 
созем. Дигар ин, ки мову шумо дар ин 
дунё абадї нестем.

Фарзандон ва набераву аберањо-
ямон њастанд, ки роњи мову шуморо 
идома медињанд ва номи мову шумо-
ро зинда нигоњ медоранд.

Мо бояд фарзандонамонро, чї 
писару чї духтар, хононем, илму 
дониш, касбу њунар ва одобу ахлоќ 
омўзонем, забон омўзонем, аз ис-
тифодаи техникаву технологияњои 
муосир бархўрдор созем, ба зинда-
гии мустаќилона њаматарафа омода 
намоем, онњоро њамчун шахсиятњои 
худшиносу худогоњ, масъулиятшинос 
ва ватанпарвару зањматдўст ба камол 
расонем.

Падару модарони азиз дар ёд 
дошта бошанд, ки баробари ба 
шавњар додани духтар ва оиладор 
кардани писар масъулияти онњо дар 
назди фарзанд ба охир намерасад. 
Мову шумо то рўзе, ки дар ќайди њаёт 
њастем, шарики таќдири фарзандона-
мон мебошем.

Пас, биёед, ба фарзандон, пеш 
аз њама, ба духтаронамон илму 
дониш ва касбу њунар омўзонем, то 
онњо дар зиндагии ояндаи худ – дар 
замонаи пешрафти илм, техникаву 
технологияњои муосир ва асри зењни 
сунъї азият накашанд ва бори дўши 
падару модар нашаванд.

Њангоми сафарњои корї ва боз дид 
аз корхонањои дўзандагї мушоњида 
мекунам, ки аксари коргарон занони 
миёнсолу калонсол мебошанд. Ваќте 
мепурсам, ки барои чї дар ваќташ 
нахондед, ки соњиби илму дониш 
шавед, љавоб медињанд, ки шароиту 

имконият надоштем. Яъне, имрўз 
онњо, њарчанд ки соњиби маълумот 
ва касби мушаххас нес танд, барои 
пеш бурдани рўзгору зиндагии худ кор 
карда истодаанд. Њоло, ки њамаи ша-
роиту имкониятњо муњайё шудаанд, 
падару модарон бояд фарзандони 
худро хононанд.

Мо бояд ин корњоро, њамчунин, 
ба он хотир анљом дињем, ки фарзан-
донамон оянда дар зиндагї муњтољу 
саргардон нашаванд, фирефтаи 
аќидањои харобкорона ва ваъдањои 
дурўѓу ѓаразноки гурўњњои иртиљої 
нагарданд, аќаллан фарзандони 
худашонро дуруст таълиму тарбия 
дода тавонанд. Бори дигар таъкид 
месозам, ки танњо саводу маърифат 
ва илму дониш инсонро аз њама бад-
бахтиву нокомињо наљот мебахшад. 
Бинобар ин, фарзандонро аз илму 
маориф дур насозед.

Дар робита ба ин, таъкид мена-
моям, ки дар натиљаи муносибати 
рўякї ба таќдири ояндаи наврасону 
љавонон, сањлангорї ва бетарафї аз 
љониби баъзе роњбарони муассисањои 
таълимї, инчунин, падару модарон ва 
ањли љомеа фарзандони мо ба доми 
созмонњои ифротиву террористї ги-
рифтор мешаванд ва ояндаи худро 
барбод медињанд. Аз ин рў, мо ба 
ќонунгузорї таѓйирот ворид карда, 
љавобгариро нисбат ба шахсоне, ки 
монеи тањсили фарзандон мешаванд, 
пурзўр кардем.

Бо дарназардошти њолатњои 
баён гардида, зарур аст, ки ба масъа-
лаи тарбияи наврасону љавонон, 
тарѓибу ташвиќи фаъолона ва гус-
турдаи тарзи њаёти солим, тарбияи 
инсондўстиву ватандўстї ва баланд 

бардоштани маърифати њуќуќии 
љавонон ва љалби онњо ба варзиш, 
дар навбати аввал аз љониби падару 
модарон, яъне, дар муњити оила ба 
тарбияи фарзандон эътибори авва-
линдараља ва доимї дода шавад.

Љавонону наврасон низ, дар нав-
бати худ, бояд хуб дарк намоянд, 
ки ба љо овардани иззату эњтироми 
падару модар ва ѓамхорї дар њаќќи 
онњо њам ќарзи имониву виљдонї ва 
њам вазифаи конститутсионии онњо 
ба њисоб меравад. Аммо имрўзњо 
мо шоњиди муносибати берањмонаи 
баъзе фарзандон нисбат ба падару 
модарашон мешавем, ки зуњуроти ба-
рои мардуми мо бисёр таассуфовар 
ва нангин мебошад.

Аз ин рў, зарур аст, ки дар му-
ассисањои тањсилоти миёнаи умумї 
сифати дарсњои маърифати оила-
дорї, одобу ахлоќ ва асосњои давлат 
ва њуќуќ баланд бардошта шавад, то 
насли наврас зиндагии орому осуда-
ро аз тирагиву зулмот фарќ карда, 
њаёти ояндаи худро дуруст ба наќша 
гирифта тавонад.

Њозирини гиромї!
Норасоии китобњои дарсї дигар 

мушкили ташвишовари соња ва яке 
аз сабабњои дар сатњи зарурї аз худ 
накардани барномањои таълимї аз 
љониби хонандагон ва паст гардидани 
сифати тањсилот мебошад.

Тайи се соли охир 203 номгўйи 
китобњои дарсї, хусусан, аз фанњои 
адабиёт, таърих ва њуќуќ аз љониби 
мутахассисон ва коршиносон аз 
ташхиси илмї гузаронида шуда, дар 
онњо далелњое, ки ба меъёру ар-
зишњои Конститутсия ва љањонбинии 
илмї мутобиќат надоранд, ошкор 
гардидаанд, вале тибќи маълумот 
аз 203 номгўйи китоби ташхисшуда 
82 номгўйи онњо то имрўз ислоњ ва 
бознашр нашудааст.

Аз ин лињоз, Вазорати маориф ва 
илм муассисањои тањсилоти умумиро 
дар муддати ду сол бо китобњои 
дарсї пурра таъмин карда, барои 
дар оянда бо адабиёти ёрирасони 
таълимї, илмї, дастурњои методї, 
роњнамои омўзгор ва усули таълим 
аз њар як фанни таълимї таъмин 
намудани онњо тадбирњои фаврї ан-
дешад ва доир ба иљрои супориш ба 
Роњбари давлат њисобот пешнињод 
намояд.

Тибќи талаботи «Стандарти дав-
латии тањсилоти умумї дар Љумњурии 
Тољикистон» дар раванди таълим 
њамгироии назария ва амалия бояд 
ба роњ монда, донишњои назариявии 
хонандагон тавассути гузарони-
дани корњои амалї (озмоишгоњї) 
мустањкам карда шаванд, аммо 
шумораи зиёди муассисањои тањ-
силоти  миёнаи умумї то ба њол бо 
кабинетњои фаннї, озмоишгоњњои 
муљањњаз ва устохонањои таълимї 
таъмин нестанд.

Барои њалли ин масъала соли 
2021 «Барномаи таъмин намудани 
муассисањои таълимї бо кабинетњои 
фаннї ва озмоишгоњњои муљањњази 
таълимї барои солњои 2021-2025» 
ќабул гардидааст, вале иљрои он 
аз љониби масъулин дуруст ба роњ 
монда нашудааст. Ба ин сабаб зами-
наи моддиву техникии муассисањои 
таълимї ба меъёрњои аттестатсия 
ва аккредитатсияи давлатї муто-
биќат намекунад. Масалан, агар ин 
нишондињанда дар шањри Душанбе 
96,3 фоиз иљро шуда бошад, пас 
он дар вилоятњои Суѓд њамагї - 73, 
Хатлон - 48, шањру ноњияњои тобеи 
љумњурї - 29 ва Вилояти Мухтори 
Кўњистони Бадахшон 7 фоизро таш-
кил додааст, ки нињоят ташвишовар 
мебошад.

ТАВЗЕЊОТ
БА АМРИ ПРЕЗИДЕНТИ ЉУМЊУРИИ 

ТОЉИКИСТОН АЗ 31 АВГУСТИ СОЛИ 2024,
№ АП-632

Ба муносибати 30-юмин солгарди ќабули Конститутсияи Љумњурии 
Тољикистон ва дар доираи Наќшаи чорабинињо бахшида ба «Соли 
маърифати њуќуќї» эълон намудани соли 2024 тањти сарпарастии 
Президенти Љумњурии Тољикистон, Пешвои миллат муњтарам 
Эмомалї Рањмон Озмуни љумњуриявии «Бењтарин китоби илмї, 
маќолаи илмї ва маќолаи илмию оммавї» дар соли 2024 баргузор 
карда мешавад.
Озмун бо маќсади муайян намудани бењтарин осори илмї ва илмию 

оммавї ва бо ин васила баланд бардоштани маърифати њуќуќии ањолї, 
таќвияти касбияти муњаќќиќон ва олимон дар соњаи њуќуќ ва рушди илми 
њуќуќи ватанї равона гардидааст.

Озмун дар 3 номинатсия баргузор мегардад:
- бењтарин китоби илмї;
- бењтарин маќолаи илмї;
- бењтарин маќолаи илмию оммавї.
Барои њар як номинатсия љойњои якум, дуюм ва сеюм муайян карда 

шудааст.
Озмун дар як давр баргузор мегардад.
Довталабоне, ки дорои осори илмї ва илмию оммавї мебошанд, 

метавонанд маводи худро ба Комиссияи озмун то 1 ноябри соли 2024 
пешнињод намоянд.

Маводи пешнињодгардидаи иштирокдорон бояд ба талаботи зерин 
љавобгў бошад:

- мазмун ва моњияти китоби илмї, маќолаи илмї ва маќолаи илмию 
оммавї аз нигоњи илмї ва тањлилї мукаммал бошад;

- китоби илмї, маќолаи илмї ва маќолаи илмию оммавї барои баланд 
бардоштани маърифати њуќуќии ањолї мусоидат намояд, инчунин, фа-
рогири масоили вобаста ба Конститутсияи Љумњурии Тољикистон бошад;

- барои такмил ва рушди илми њуќуќ ва низоми њуќуќии Љумњурии Тољи-
кистон мусоидат намояд;

- ба татбиќи сиёсати њуќуќии Љумњурии Тољикистон равона шуда бошад.
Барои ѓолибони Озмун љоизањои зерин муќаррар шудааст:
Барои ѓолибон дар номинатсияи бењтарин китоби илмї:
- љойи якум – 30 000 сомонї;
- љойи дуюм – 20 000 сомонї;
- љойи сеюм – 15 000 сомонї.
Барои ѓолибон дар номинатсияи бењтарин маќолаи илмї:
- љойи якум – 30 000 сомонї;
- љойи дуюм – 20 000 сомонї;
- љойи сеюм – 15 000 сомонї.
Барои ѓолибон дар номинатсияи бењтарин маќолаи илмию оммавї:
- љойи якум – 30 000 сомонї;
- љойи дуюм – 20 000 сомонї;
- љойи сеюм – 15 000 сомонї.

ВОРИСИ ШОИСТАИ
ГУЗАШТАГОНИ НЕКНОМ
ВА ИМРЎЗИЁН БОШЕД

Суханронии Президенти Љумњурии Тољикистон, Пешвои миллат муњтарам Эмомалї Рањмон
ба муносибати Рўзи дониш 

1 сентябри соли 2024, шањри Душанбе

(Идома аз сањ. 1)

(Давомаш дар сањ. 4)

Замимаи 1
ба Амри Президенти 

Љумњурии Тољикистон 
аз 31 августи соли 2024, 

№ АП-632

НИЗОМНОМАИ
Озмуни љумњуриявии 

«Бењтарин китоби илмї, 
маќолаи илмї ва маќолаи 

илмию оммавї»
1. МУЌАРРАРОТИ УМУМЇ
1. Озмуни љумњуриявии «Бењта-

рин китоби илмї, маќолаи илмї ва 
маќолаи илмию оммавї» (минбаъд 
- Озмун) дар асоси наќшаи чораби-
нињо бахшида ба «Соли маърифати 
њуќуќї» эълон намудани соли 2024, 
ки бо Амри Президенти Љумњурии 
Тољикистон аз 18 марти соли 2024, 
№533 тасдиќ гардидааст, баргузор 
карда мешавад. 

2. Озмун бо маќсади баланд бар-
доштани маърифати њуќуќии ањолї, 
муайян намудани бењтарин осори 
илмї ва оммавию њуќуќї, таќвияти 
касбияти муњаќќиќон ва олимон дар 
соњаи њуќуќ ва рушди илми њуќуќи 
ватанї равона гардидааст. 

3. Озмун дар 3 номинатсия бар-
гузор мегардад:

- бењтарин китоби илмї;
- бењтарин маќолаи илмї;
- бењтарин маќолаи илмию ом-

мавї.
4. Барои њар як номинатсия 

љойњои якум, дуюм ва сеюм муайян 
карда мешаванд.

5. Довталабони номинатсияњо 
доираи номањдуди шахсон мебо-
шанд, ки китоби илмї, маќолаи 
илмї ва маќолаи илмию оммавиро 
ба табъ расонидаанд.

2. САРПАРАСТ ВА МАСЪУЛО-
НИ ОЗМУН

6. Сарпарасти Озмун Президен-
ти Љумњурии Тољикистон мебошанд.

7. Масъулони баргузории Озмун 
ёрдамчии Президенти Љумњурии 
Тољикистон оид ба масъалањои 
њуќуќї, раёсати њуќуќи Дастгоњи 
иљроияи Президенти Љумњурии Тољи-
кистон, вазоратњои молия, адлия, 
маориф ва илм, Академияи миллии 
илмњои Тољикистон, Маркази миллии 
ќонунгузории назди Президенти 
Љумњурии Тољикистон ва Донишгоњи 
миллии Тољикистон мебошанд.

8. Вазорати маориф ва илми 
Љумњурии Тољикистон ва Кумитаи 
телевизион ва радиои назди Њу-
кумати Љумњурии Тољикистон дар 
тарѓибу ташвиќи Озмун ва љараёни 
он мусоидат мекунанд.

3. КОМИССИЯИ ОЗМУН
9. Барои гузаронидани Озмун 

Комиссияи озмуни љумњуриявї (мин-
баъд - Комиссияи озмун) таъсис 
дода мешавад.

10. Комиссияи озмун аз раис, узв 
ва котиб иборат мебошад.

11. Ваколатњои Комиссияи озмун:
- назорати риояи талабот ва 

пешнињоди тавсияњо ба довтала-
бони Озмун;

- омўзиш ва баррасии маводи 
пешнињоднамудаи иштирокдорони 
Озмун;

- эълони натиљаи Озмун;
- баррасии арзу шикоятњои 

иштирокдорон;
- љалби мутахассисони соњавї 

њангоми зарурат.
4. ТАРТИБИ БАРГУЗОРИИ 

ОЗМУН
12. Озмун дар як давр баргузор 

мегардад.
13. Довталабоне, ки дорои осори 

илмї ва илмию оммавї мебошанд, 
метавонанд маводи худро ба Ко-
миссияи озмун пешнињод намоянд.

5. МЕЪЁРЊОИ АРЗЁБИИ ЃОЛИ-
БОНИ ОЗМУН

14. Комиссияи озмун ба маводи 
пешнињодгардидаи иштирокдорон 

аз рўйи меъёрњои зерин бањо ме-
дињад:

- мазмун ва моњияти китоби 
илмї, маќолаи илмї ва маќолаи 
илмию оммавї аз нигоњи илмї ва 
тањлилї мукаммал бошад;

- ба муќаррароти ќонунгузории 
амалкунанда мутобиќ бошад;

- китоби илмї, маќолаи илмї ва 
маќолаи илмию оммавї фарогири 
мавзуъњои вобаста ба «Соли маъ-
рифати њуќуќї» эълон намудани 
соли 2024 ва бахшида ба 30-юмин 
солгарди ќабули Конститутсияи 
Љумњурии Тољикистон бошад;

- барои такмил ва рушди илми 
њуќуќ ва низоми њуќуќии Љумњурии 
Тољикистон мусоидат намояд;

- бо маќсади мусоидат ба тат-
биќи сиёсати њуќуќии Љумњурии 
Тољикистон равона шуда бошад.

6. ХАРОЉОТИ МОЛИЯВИИ 
ОЗМУН

15. Харољоти молиявии Озмун 
аз њисоби Фонди захиравии Пре-
зиденти Љумњурии Тољикистон 
ва дигар манбаъњои захирањои 
буљетї пардохт карда мешавад.

Замимаи 2
ба Амри Президенти 

Љумњурии Тољикистон 
аз 31 августи соли 2024, 

№ АП-632

ЊАЙАТИ
Комиссияи Озмуни 

љумњуриявии «Бењтарин 
китоби илмї, маќолаи 

илмї ва маќолаи илмию 
оммавї»

- ёрдамчии Президенти Љумњу-
рии Тољикистон оид ба масъа-
лањои њуќуќї, раиси комиссия;

- вазири адлияи Љумњурии 
Тољикистон, узви комиссия; 

- президенти Академияи мил-
лии илмњои Тољикистон, узви 
комиссия;

- сардори раёсати њуќуќи Даст-
гоњи иљроияи Президенти Љумњу-
рии Тољикистон, узви комиссия;

- сардори раёсати маориф, 
фарњанг ва иттилооти Дастгоњи 
иљроияи Президенти Љумњурии 
Тољикистон, узви комиссия;

- декани факултети њуќуќшино-
сии Донишгоњи миллии Тољикис-
тон, узви комиссия;

-  сармутахассиси раёсати 
њуќуќи Дастгоњи иљроияи Пре-
зиденти Љумњурии Тољикистон, 
котиби комиссия. 

Замимаи 3
ба Амри Президенти 

Љумњурии Тољикистон 
аз 31 августи соли 2024, 

№ АП-632

ЉОИЗАИ
Озмуни љумњуриявии 

«Бењтарин китоби илмї, 
маќолаи илмї ва маќолаи 

илмию оммавї»
1. Барои ѓолибон дар номи-

натсияи бењтарин китоби илмї:
- љойи якум– 30 000 сомонї;
- љойи дуюм – 20 000 сомонї;
- љойи сеюм – 15 000 сомонї.
2. Барои ѓолибон дар но-

минатсияи бењтарин маќолаи 
илмї:

- љойи якум – 30 000 сомонї;
- љойи дуюм – 20 000 сомонї;
- љойи сеюм – 15 000 сомонї.
3. Барои ѓолибон дар но-

минатсияи бењтарин маќолаи 
илмию оммавї:

- љойи якум – 30 000 сомонї;
- љойи дуюм – 20 000 сомонї;
- љойи сеюм – 15 000 сомонї.

ЉАЛАСАИ ЃАЙРИНАВБАТИИ 
ШУРОИ МАЉЛИСИ 
НАМОЯНДАГОН

Дуюми сентябри соли 2024 тањти раёсати Раиси Маљлиси на-
мояндагони Маљлиси Олии Љумњурии Тољикистон Мањмадтоир 
Зокирзода љаласаи ѓайринавбатии Шурои Маљлиси намояндагони 
Маљлиси Олии Љумњурии Тољикистон баргузор гардид.

Зимни љаласа масъа-
лањо «Дар бораи лоињаи 
Ќонуни Љумњурии Тољикис-
тон «Оид ба ворид наму-
дани таѓйир ба Ќонуни 
Љумњурии Тољикистон «Дар 
бораи суѓуртаи давлатии 
иљтимої», «Дар бораи 
лоињаи Ќонуни Љумњурии 
Тољикистон «Оид ба ворид 
намудани таѓйироту илова 
ба Ќонуни Љумњурии Тољи-
кистон «Дар бораи пешги-
рии зўроварї дар оила», 
«Дар бораи лоињаи Ќонуни 

Љумњурии Тољикистон «Оид ба ворид намудани таѓйироту илова ба 
Ќонуни Љумњурии Тољикистон «Дар бораи Агентии назорати давлатии 
молиявї ва мубориза бо коррупсияи Љумњурии Тољикистон», «Оид ба 
лоињаи Ќонуни Љумњурии Тољикистон «Дар бораи ворид намудани таѓйир 
ба Кодекси мадании Љумњурии Тољикистон», «Оид ба лоињаи Ќонуни 
Љумњурии Тољикистон «Дар бораи ворид намудани таѓйиру иловањо 
ба Кодекси мурофиавии мадании Љумњурии Тољикистон», «Дар хусуси 
Созишнома дар бораи таъсиси Маркази байналмилалии бањодињии 
хавфњои ќонунигардонї (расмикунонї)-и даромадњои бо роњи љиноят 
бадастоварда ва маблаѓгузории терроризм» ва «Дар хусуси Созишнома 
байни Њукумати Љумњурии Тољикистон ва Њукумати Федератсияи Россия 
оид ба њамкорї дар соњаи истифодаи энергияи атомї бо маќсадњои 
осоишта» баррасї шуда, ќарорњои дахлдор ќабул гардиданд.

«Садои мардум»

НИШОНИИ МО: шањри Душанбе, хиёбони Саъдї Шерозї-16. ТЕЛЕФОНЊО: ќабулгоњ 238-53-71; 
Сармуњаррир факс 221- 36- 04; муовини якум, роњбари шабакаи мухбирони махсус 238-53-56; муовин 238- 
54-52; котибот 238-59-32; муњаррири шуъбаи сохтори давлатї, ќонунгузорї ва њуќуќ 238-58-95; муњаррири 
шуъбаи иќтисодиёт ва сиёсати иљтимої 238-58-91; муњаррири шуъбаи фарњанг, иттињодияњои љамъиятї ва 
регламент 238-58-93; муњаррири шуъбаи мактубњо, ахбор, муносибатњои байнипарлумонї ва робита бо љомеа 
238-52-97; муњосибот 238- 53- 49; шуъбаи обуна, ќабули эълонњо ва техникї 238-54-57; хабарнигорон дар 
ВМКБ 93-355-51-03; вилояти Хатлон 919-67-88-78, 985-82-81-97; вилояти Суѓд 92-773-28-76; ШНТЉ 000-03-
03-80, 918-68-40-17. 

МО ДАР ШАБАКАИ ИНТЕРНЕТ: www.sadoimardum. tj ПОЧТАИ ЭЛЕКТРОНИИ МО: sadoimardum@yandex.ru

ЊАЙАТИ 
ТАЊРИРИЯ:

Абдухолиќ Мирзоев,

Далер Абдулло,

Ориф Ёдгоров, 

Сайфиддин Суннатов, 

Шариф Атобуллоев, 

Фарзона Файзалиева,

Фархунда Абдулњакимова

Муассис:
Маљлиси Олии

Љумњурии Тољикистон

Рўзнома ба тарзи офсет 
дар КВД КТН «Шарќи озод»

чоп шудааст.
Дар «Садои мардум» ба хотири чандандешагї матолибе низ нашр мешавад, ки идораи рўзнома зимнан метаво-

над бо муаллифон њамаќида набошад ва масъулияти онро ба дўш нагирад. Њаљми мавод (ѓайр аз маќолањои расмї 
ва супоришї) бояд аз чор сањифа, бо шрифти 14, Times New Roman Tj, интервали 1,5 зиёд набошад. Дастнависњо 
ва суратњо ба муаллифон пас гардонида намешавад.

Рўзномаи 
«Садои мардум» 
30-юми октябри 

соли 2022 
дар Вазорати 

фарњанги 
Љумњурии 

Тољикистон 
аз нав сабти 

ном шуд. 
Раќами ќайд 

332/РЗ 97

Ба чопаш 2 сентябри 
соли 2024, соати 16:30

иљозат дода шуд. 
Адади нашр 33085 нусха

Навбатдори шумора
Ш. Њусейнзода

Тарроњони компютерї
Т. Ќурбонов ва Ф. ТаушаровИНДЕКСИ ОБУНА 68852

САРМУЊАРРИР

Бахтовар КАРИМЗОДА

Republic of Tajikistan
Water Supply and Sanitation 
Investment Project (Phase 1) 
Grant No.: E 0950-TJ
Assignment Title: Consulting 
Services for Construction 
Supervision of Water Supply Systems 
in Balkhi and Dusti districts of 
Khatlon region
Reference No. WSIP-CS-PMU/001

The Government of the Republic 
of Tajikistan has received financing 
from the World Bank toward the cost 
of the Water Supply and Sanitation 
Investment Project (Phase 1), and 
intends to apply part of the proceeds 
for consulting services. 

The consulting services («the 
Services») include:

The scope of Services is structure 
along four phases (pre-construction 
and mobilization, construction, 
commissioning and defects liability) 
and broadly consists of: 

1. Developing construction 
supervision manual and setting up 
enabling systems for construction 
s u p e r v i s i o n  a n d  c o n t r a c t 
management (including document 
management);

2. Reviewing existing design 
d o c u m e n t s  a n d  p r o v i d i n g 
knowledge and skills transfer to 
sector professionals in contract 
management, environmental and 
social compliance, HS, and other 
aspects of construction supervision 
and contract management;

3. Assisting in the planned 

p r o c u r e m e n t  a c t i v i t i e s  f o r 
construct ion works packages 
described in the ToRs and adhering 
to relevant guideline and standards;

4. Assisting the Employer in 
undertaking all preparations for 
commencement of works;

5. Representing the Employer 
on  s i te  and superv is ing  the 
en t i re  cons t ruc t ion  process , 
inc lud ing  ensur ing  e f fec t i ve 
interface management between 
various construction contracts 
and supervision of contractors’ 
e n v i r o n m e n t a l  a n d  s o c i a l 
performance;

6.  Cont inu ing to  oversee 
operation of the scheme to ensure 
it is fully optimized and functioning 
to the satisfaction of the Employer;

7. Providing regular, timely 
updates to the Employer on the 
Project progress and any emerging 
issues.

The estimated level of effort 
(professional staff-months) is 107 
person-months for key staff.

The implementation period is 
36 months.

The expected start date of 
assignment is January 06, 2025.

T h e  d e t a i l e d  T e r m s  o f 
R e f e r e n c e  ( T O R )  f o r  t h e 
assignment are attached to this 
request for expressions of interest 
and can be found at the following 
l ink: https://disk.yandex.ru/i/
WqhmSjNLtynY0Q 

The Pro jec t  Management 
Unit for Municipal (communal) 
Infrastructure Development Projects 
in Tajikistan now invites eligible 

consulting firms («Consultants») to 
indicate their interest in providing 
the Services. Interested Consultants 
s h o u l d  p r o v i d e  i n f o r m a t i o n 
demonstrating that they have the 
required qualifications and relevant 
experience to perform the Services. 
The shortlisting criteria are: 

1. The Consultant should be 
registered legal entity. General 
experience of not less than 10 years 
in providing construction supervision 
and contract management (including 
for Environmental and Social 
aspects) for a large infrastructure/
works with a total combined value 
under supervision of at least US$30 
mil l ion funded by Mult i lateral 
Development Banks such as World 
Bank, ADB, IsDB, etc.

2. Specific experience as the 
lead Construction Supervision 
Consultant or equivalent in projects 
expanding water supply schemes to 
rural communities during the last 10 
years. The consultant shall indicate 
to indicate all the contracts of similar 
nature executed during the last 10 
years indicating the scale, duration 
and years of performance.  

Key Experts will not be evaluated 
at the shortlisting stage. 

The attention of interested 
Consultants is drawn to Section III, 
paragraphs, 3.14, 3.16, and 3.17 
of the World Bank’s «Procurement 
Regulations for IPF Borrowers» July 
2016 2016 revised in September 
2023 («Procurement Regulations»), 
setting forth the World Bank’s policy 
on conflict of interest. In addition, 
please refer to the following specific 
information on conflict of interest 
related to this assignment: a firm 

that has been engaged by the 
Borrower to provide Consulting 
Services for the preparation or 
implementation of a project (or an 
affiliate that directly or indirectly 
controls, is controlled by, or is under 
common control with that Consulting 
firm), shall be disqualified from 
subsequently providing Goods, 
Works, or Non-consulting Services 
resulting from, or directly related 
to those Consult ing Services. 
This provision does not apply to 
the various firms (Consultants, 
contractors, or suppliers), which 
together  a re  per fo rming the 
contractor’s obligations under a 
turnkey or design and build contract. 

Consultants may associate 
with other firms to enhance their 
qualifications, but should indicate 
clearly whether the association is 
in the form of a joint venture and/
or a sub-consultancy. In the case 
of a joint venture, all the partners 
in the joint venture shall be jointly 
and severally liable for the entire 
contract, if selected.

A Consultant will be selected in 
accordance with the Quality-And-
Cost Based Selection method set 
out in the Procurement Regulations.

Further information can be 
obtained at the address below 
during office hours 09:00 to 17:00 
hours (local time).

Expressions of interest must 
be delivered in a written form to the 
address below (in person, or by mail, 
or by e-mail) by September 27, 2024 
at 17:00hr (Dushanbe time). 

Attn: Mr. Saidvalizoda A.R.
Municipal  Infrastructure 

D e v e l o p m e n t  P r o j e c t s 
Management Unit

56 N. Karabaeva street, 4 floor
Repub l ic  o f  Ta j i k is tan , 

Dushanbe,
E-mail: rwssp@midp.tj

REQUEST FOR EXPRESSIONS OF INTEREST
(CONSULTING SERVICES – FIRMS SELECTION)

ЭЪТИБОР НАДОРАД
 9 Шартномаи гумшудаи хариду фурўши ќисми хоља-

гии ёрирасон, минтаќаи истироњатї, подстансияи Д- 60 ва 
трансформатори ЉСК «Равѓани Тољик», ки онро Идораи 
нотариалии давлатии ноњияи Варзоб 11-уми июли соли 
2003 тањти фењрасти 3 Д-69 бо суроѓаи ноњияи Варзоб, 
дењоти Лучоб, ќисми хољагии ёрирасон, минтаќаи ис-
тироњатї, подстансияи Д-60 ва трансформатори ЉСК 
«Равѓани Тољик» ба Шахидов Шамсї Мухидинович до-
дааст, эътибор надорад. 

 9 Шиносномаи техникии гумшудаи хонаи истиќоматї 
тањти ќайди 2484, ки онро КДФ «БММЃ» дар шањри Ду-
шанбе бо суроѓаи шањри Душанбе, ноњияи Сино, кўчаи 
Ќазоќон-2, хонаи 23/1, ба Рањимов Комилљон Шарофа-
туллоевич додааст, эътибор надорад. 

 9 Шањодатномаи гумшудаи баќайдгирї, Иќтибоси 
гумшуда аз Фењрасти ягонаи шахсони њуќуќї ва Маъ-
лумотномаи гумшуда дар бораи додани РМА ба КВДС  
«Тољиксармоягузор»-и назди Вазорати молияи Љумњурии 
Тољикистон, эътибор надорад.

 9 Аттестати гумшудаи силсилаи Т- АТУ №0530820, 
ки онро Литсейи њарбии Вазорати мудофиаи Љумњурии 
Тољикистон соли 2018 ба Наврузалиев Хушбахт Мањма-
далиевич додааст, эътибор надорад.

 9 Билети њарбии гумшуда, ки онро Комиссариати 
њарбии ноњияи Фирдавсии шањри Душанбе ба Хошаев 
Нуриддин Нормањмадович додааст, эътибор надорад.

 9 Шиносномаи гумшудаи А 00844472, ки онро ШМД 
Навобод, ШВКД-1 дар ноњияи Рўдакї 23-юми феврали 
соли 2017 ба Эльмуродов Далер Рањмоналиевич додааст, 
эътибор надорад.

 9 Шиносномаи техникии гумшудаи манзили истиќо-
матї, ки онро КДФ «БММЃ» дар шањри Њисор бо суроѓаи 
шањри Њисор, шањраки Шарора, дењаи Сафобахш ба 
Соњибназаров Музафар Абдуназарович додааст, эътибор 
надорад.

 9 Шиносномањои техникии бар асари сўхтор нобуд-
шудаи манзили истиќоматї, ки онњоро КДФ «БММЃ» дар 
ноњияи Рўдакї бо суроѓаи ноњияи Рўдакї, дењоти Чимтеп-
па, дењаи Сомон-1, хонањои 95, 96, 97 ба Асроров Абубакр, 
Асроров Алї, Асроров Усмон додааст, эътибор надорад.

БАРЊАМ МЕХЎРАД
 9 ЉДММ «Ноза» (РЯМ 0410021746, РМА 040041675), 

ки онро Нозироти андоз дар ноњияи Синои шањри Душанбе 
13-уми апрели соли 2013 ба ќайди давлатї гирифтааст, 
фаъолияташро ќатъ мекунад. Њама арзу шикоятњо давом 
ду моњ ќабул карда мешавад.

Њукумати мамлакат, Вазорати маориф 
ва илм, раисони вилоятњо, шањру ноњияњо 
ва мудирони шуъбањои маорифро зарур аст, 
ки бо љалби имкониятњои иловагии молиявї 
барои њалли масъалањои зикршуда чораљўйї 
намоянд.

Таъкид менамоям, ки ин масъала бояд 
дар давоми ду соли оянда пурра барта-
раф карда шавад. Муовини Сарвазир ва 
ёрдамчии Президенти мамлакат оид ба 
масъалањои рушди иљтимої ва робита бо 
љомеа раванди иљрои дастури мазкурро зери 
назорати ќатъї ќарор дињанд. Дар айни за-
мон зарур аст, ки барои љалби хатмкардагони 
муассисањои тањсилоти олии касбии равияи 
омўзгорї чорањои фаврї андешида шаванд.

Њукумати мамлакат, вазоратњои рушди 
иќтисод ва савдо, маориф ва илм барои њал-
ли мушкилоти таъминоти кадрї, масъалаи 
омода намудани кадрњои баландихтисоси 
омўзгорї, аз љумла аз фанњои табииву ри-
ёзиро бознигарї намуда, наќшаи ќабулро 
вобаста ба эњтиёљоти кадрии муассисањои 
тањсилоти миёнаи умумї тањия ва амалї 
намоянд.

Назорати иљрои ин кор ба зиммаи муо-
вини Сарвазир ва ёрдамчии Президент оид 
ба масъалањои рушди иљтимої ва робита бо 
љомеа гузошта мешавад.

Њамзамон бо ин, таъкид менамоям, ки 
бояд доир ба гузаронидани олимпиадањои 
фаннї ва озмунњо аз муассисањои таълимї 
сар карда, дар шањру ноњияњо ва вилоятњо то 
сатњи љумњуриявї ва зиёд кардани воситањои 
њавасмандгардонии иштирокчиёни онњо тад-
бирњои зарурї ва њатмї андешида шаванд.

Бар замми ин, пешнињод менамоям, ки 
дар кишвар барои гурўњњои алоњидаи син-
нусолї, яъне, хонандагон, донишљўён ва 
калонсолон, озмуни «Шоњномахонї» роњан-
дозї гардида, дар арафаи Љашни 35-солагии 
Истиќлоли давлатї љамъбаст карда шавад 
ва ѓолибон бо љоизаву мукофотпулињои ар-
зишманд ќадрдонї карда шаванд.

Вазорати маориф ва илм доир ба ин 
масъа ла санадњои дахлдорро дар муддати 
се моњ тањия ва ба Дастгоњи иљроияи Пре-
зидент пешнињод намояд. Инчунин, дастур 
дода мешавад, ки мукофотпулї барои ѓоли-
бони озмунњои «Тољикистон - Ватани азизи 
ман», «Фурўѓи субњи доної китоб аст» ва 
«Илм - фурўѓи маърифат» аз мактабњо сар 
карда, то сатњи љумњуриявї 100 фоиз зиёд 
карда шавад. Вазорати молия дар ин хусус 
ба Њукумати мамлакат пешнињодњои мушах-
хас манзур намояд.

Муњтарам омўзгорону донишљўён ва 
хонандагони азиз!

Чанде пеш мо дар назди Њукумати мам-
лакат Кумита оид ба тањсилоти ибтидої ва 
миёнаи касбиро таъсис додем.

Тибќи омори расмї, њоло дар кишвар 
танњо љавонони аз 18 то 30-сола, ки касбу 
њунар ё ихтисос надоранд, беш аз 570 њазор 
нафарро ташкил медињанд. Соњиби касбу 
њунар кардану ба бозори мењнат ворид наму-
дани ин ќишри ањолї ва ба рушди иќтисодиёт 
љалб кардани онњо вазифаи аввалиндараљаи 
њамаи мову шумо ва махсусан, Кумита оид 
ба тањсилоти ибтидої ва миёнаи касбї ва 
Вазорати мењнат, муњољират ва шуѓли ањолї 
ба њисоб меравад.

Њоло дар кишвар 65 муассисаи тањсило-
ти ибтидоии касбї фаъолият менамояд, ки 
дар онњо аз рўйи 14 самт ва 135 ихтисос бо 
фарогирии беш аз 18 њазор нафар хонанда 
барои соњањои гуногуни иќтисоди мамлакат 
мутахассис омода карда мешавад. Инчунин, 
дар 39 маркази касбомўзии калонсолони 
назди Вазорати мењнат муњољират ва шуѓли 
ањолї 46 њазор нафар шањрвандон ба омў-
зиши 78 намуди касбу њунар машѓул мебо-
шанд. Ин шумора хеле кам мебошад, зеро 
дар муассисањои зикршуда ба таълим фаро 
гирифтани садњо њазор нафар имкон дорад.

Тибќи супоришњои ќаблї корро бояд 
тавре ба роњ монд, ки солњои наздик тамоми 
шањрвандони аз 18-сола боло соњиби касбу 
њунар гардонида шаванд.

Ба роњбарияти Вазорати мењнат, муњољи-
рат ва шуѓли ањолї, Кумита оид ба тањсилоти 
ибтидої ва миёнаи касбї супориш дода 

мешавад, ки барномањои таълимии муас-
сисањоро бо љалби олимону мутахассисони 
соња мавриди баррасї ќарор дода, мушкило-
ти дар ин самт љойдоштаро бартараф ва са-
маранокии фаъолияти ин низоми тањсилотро 
баланд бардоранд.

Хотиррасон месозам, ки масъалаи таъ-
мирталаб будани муассисањои ибтидоии 
касбї ва марказњои касбомўзии калонсолон 
низ њалли фавриро таќозо менамояд. Аз ин 
рў, ба раисони вилоятњо, шањру ноњияњо ва 
намояндагони Њукумати мамлакат супориш 
дода мешавад, ки љињати то Љашни 35-сола-
гии Истиќлоли давлатї таъмиру тармим ва 
бо лавозимоти зарурии таълиму касбомўзї 
таъмин кардани ин гуна муассисањо чорањои 
таъхирнопазир андешанд.

Васеъ намудани шуѓли пурмањсул яке 
аз њадафњои «Стратегияи миллии рушди 
Љумњурии Тољикистон барои давраи то 
соли 2030» ба њисоб рафта, бо маќсади ба 
касбомўзї ва дар ин замина, ба шуѓл фаро 
гирифтани ањолии кишвар соли 2020 «Бар-

номаи касбомўзии шањрвандони Љумњурии 
Тољикистон барои солњои 2021-2025» ќабул 
карда шуд. Дар ин самт бо дастгирии Бонки 
осиёии рушд ва сањми Њукумати мамлакат 
лоињаи «Таќвияти тањсилоти касбї – техникї 
ва омўзиш» ба маблаѓи 360 миллион сомонї 
татбиќ гардида, њоло лоињаи «Бењтарсозии 
малакањои касбї ва имкониятњои бокортаъ-
миншавї» бо арзиши 360 миллион сомонї 
татбиќ шуда истодааст. Дар доираи лоињаи 
якум 21 литсейи касбии техникї таъмиру 
азнавсозї ва бо таљњизоти зарурї таъмин 
шуда, 17 стандарти салоњияти касбї тањия 
гардидааст. Дар доираи лоињаи дуюм бунёд 
кардану ба истифода додани се маркази 
касбомўзї ва хизматрасонї дар шањру 
ноњияњои Хуљанд, Бохтар ва Восеъ ва се 
маркази рушди малакањо дар ноњияи Данѓа-
ра ва шањрњои Душанбеву Роѓун, њамчун 
лоињаи пилотї, пешбинї гардида, то имрўз 
маркази касбомўзї ва хизматрасонї дар 
шањри Хуљанд ва маркази рушди малакањо 
дар ноњияи Данѓара мавриди бањрабардорї 
ќарор дода шудааст.

Дигар марказњо то охири соли равон ба 
истифода дода шуда, ба њисоби миёна дар 
як сол зиёда аз 7 њазор нафар шањрвандон, 
сарфи назар аз синну сол, ба касбомўзї 
фаро гирифта мешаванд ва соњиби шањодат-
номаи байналмилалї мегарданд. Њоло кор 
љињати дар дигар минтаќањои кишвар сохта, 
ба истифода додани марказњои касбомўзию 
хизматрасонї ва рушди малакањо идома 
дошта, дар ояндаи наздик барои фарогирии 
пурраи ањолии бе касбу ихтисос тадбирњои 
зарурї амалї карда мешаванд.

Вазоратњои молия, маориф ва илм, 
рушди иќтисод ва савдо, мењнат, муњољират 
ва шуѓли ањолї, Кумитаи давлатии сармоя-
гузорї ва идораи амволи давлатї њамко-
риро бо созмонњои байналмилалї барои 
азнавсозї ва ба талаботи замон мутобиќ 
гардонидани литсейњои касбиву техникї ва 
филиалњои маркази таълими калонсолон 
љоннок намоянд. Дар ин радиф, ба тањияи 
китобњои дарсї, адабиёт ва маводи таълимї 
низ бояд таваљљуњи љиддї дода шавад, зеро 
дар зинаи тањсилоти ибтидої ва миёнаи 
касбї норасоии онњо ташвишвар мебошад.

Ба Дастгоњи иљроияи Президент, муови-
ни Сарвазир, ёрдамчии Президент оид ба 
рушди иљтимої ва робита бо љомеа, вазири 
маориф ва илм ва раиси Кумита оид ба тањ-

силоти ибтидої ва миёнаи касбї супориш 
дода мешавад, ки ин масъаларо дар ду соли 
оянда бартараф созанд.

Њоло дар кишвар 88 муассисаи тањсилоти 
миёнаи касбї, яъне коллељњо бо фарогирии 
90 њазор донишљў фаъолият доранд. Яъне, 
якљо бо 214 њазор донишљўёни муассисањои 
тањсилоти олї 312 њазор нафар љавонон дар 
дохили кишвар ба омўхтани илму дониш ва 
касбу њунар машѓуланд.

То замони соњибистиќлолї дар Тољикис-
тон њамагї 43 муассисаи тањсилоти миёнаи 
касбї фаъолият дошт, ки дар онњо 40 њазор 
донишљў тањсил мекард. Яъне, афзоиши 
шумораи њам муассисањо ва њам донишљўёни 
онњо дар давраи соњибистиќлолї беш аз ду 
баробарро ташкил медињад.

Бояд гуфт, ки мушкилоти ин муассисањо 
низ мисли муассисањои тањсилоти ибти-
доии касбї буда, андешидани тадбирњои 
мушаххасро таќозо доранд. Њамчунин, бо 
дарназардошти таљрибаи пешќадами љањонї 
бояд ба масъалаи таъсиси паркњои техникї, 

технологї ва таъсиси корхонањои хурди ис-
тењсолї дар заминаи муассисањои тањсилоти 
касбї ба хотири омодасозии мутахассисон 
ањамияти љиддї зоњир карда шавад, то шо-
гирдон имкони гузаштани таљрибаомўзї ва 
гирифтани аввалин салоњиятњои касбиро 
пайдо намоянд.

Кумита оид ба тањсилоти ибтидої ва 
миёнаи касбї, њамчунин, вазифадор карда 
мешавад, ки ба масъалаи тахассусман-
дии роњбарон ва омўзгорони муассисањои 
таълимї ањамияти аввалиндараља дињад. 
Инчунин, зарур аст, ки пайванди илм бо 
истењсол, мањз аз њамин зинаи тањсилот, 
яъне, ибтидої ва миёнаи касбї, ба роњ монда 
шавад, зеро таљриба нишон медињад, ки дар 
аксари кишварњои пешрафта љавонон аз ин 
муассисањо ба истењсолот љалб карда ме-
шаванд ва чунин иќдом, дар навбати худ, ба 
коњишёбии сатњи бекорї мусоидат мекунад.

Таъкид месозам, ки талаботи бозори 
мењнати дохилї ва хориљи дуру наздик бояд 
аз љониби мутахассисон мунтазам омўхта, 
соњибкасб намудани љавонон мувофиќ ба 
талаботи рўз ба роњ монда шавад. Дар ин 
раванд, ба масъалаи омўзиши васеи на 
фаќат забонњои русиву англисї, балки ди-
гар забонњои хориљї низ таваљљуњи бештар 
зоњир гардад.

Дўстони гиромї!
Дар замони соњибистиќлолї зинаи тањ-

силоти олии касбии кишвар њам аз нигоњи 
сифат ва њам аз лињози шумора куллан ди-
гаргун гардид ва рушду инкишофи бесобиќа 
пайдо кард. Соли 1991 мо њамагї 13 мактаби 
олї доштем, ки дар онњо 69 њазор донишљў 
тањсил мекарданд. Њоло шумораи муасси-
сањои тањсилоти олии касбї ба 47 расида, 
дар онњо 214 њазор донишљўён ба омўзиши 
илму донишњои замонавї машѓул мебошанд. 
Инчунин, зиёда аз 41 њазор љавонони боис-
теъдоди мо дар беш аз 40 кишвари дунё ба 
омўзиши илму дониш машѓул њастанд. 

Танњо дар Федератсияи Россия беш аз 
20 њазор ва дар Љумњурии Мардумии Чин зи-
ёда аз панљ њазор донишљўёни тољик тањсил 
карда истодаанд.

Ба замми ин, њоло дар кишвари мо як до-
нишгоњи муштарак, яъне Донишгоњи славя-
нии Россия-Тољикистон ва филиалњои панљ 
донишгоњу донишкадаи бонуфузи хориљї 
бо шумораи умумии 10 њазору 500 нафар 
донишљў фаъолият доранд.

Бояд гуфт, ки њамќадами замон шудан 
ва дуруст истифода бурдан аз дастовардњои 
илму технологияњои муосир, дар пешрафти 
онњо наќш гузоштан, инчунин, муаррифї 
намудани давлату миллат дар арсаи байнал-
милали ба чигунагии муносибат ба илмњои 
даќиќу риёзї вобастагии зиёд дорад. Дар 
ин самт дар доираи «Барномаи маќсадноки 
давлатии рушди илмњои риёзї, даќиќ ва та-
биї барои солњои 2021–2025» ва «Бистсолаи 
омўзиш ва рушди фанњои табиатшиносї, 
даќиќ ва риёзї дар соњаи илму маориф» дар 
муассисањои тањсилоти олии касбї як силси-
ла корњо анљом дода шудаанд, аммо њанўз 
натиљањои дилхоњ ба назар намерасанд.

Аз ин лињоз, Њукумати мамлакат вази-
фадор карда мешавад, ки натиљањои чор 
соли татбиќи барномаро њамаљониба тањлил 
карда, барои маќсаднок амалї гардидани 
њадафњои гузошташуда тадбирњои зарурї 
андешад.

Њозирини муњтарам!
Рушди соњаи маориф дар давраи соњиб-

истиќлолї собит месозад, ки дар ин марњила 
низоми босуботи маориф ба вуљуд омада, на-
сли бомаърифат, хештаншинос ва ватандўст 
ба камол расид, вале дар баробари ин, соњаи 
маориф ва илми кишвар имрўз аз мову шумо 
фаъолияти боз њам бештару масъулона ва 
дигаргунињои куллиро талаб менамояд.

Таъкид менамоям, ки њалли ин масъала 
на танњо ба маблаѓгузории соња, балки ба 
сатњи масъулиятшиносї, савияи донишу 
касбияти баланд, нангу номус, њисси миллї, 
иродаву виљдон ва эњсоси ватандўстии роњ-
барону кормандони соњаи илму маориф, оли-
мону омўзгорон, ањли зиё, падару модарон ва 
фаъолони љомеа иртиботи мустаќим дорад.

Агар мо хоњем, ки дар оянда миллати бо-
саводу пешрафта бошем, давлати аз лињози 
илмї ва техникиву технологї тараќќикарда 
дошта бошем ва сатњи зиндагии љомеаро 
бамаротиб баланд бардошта тавонем, бояд 
масъулият ва сатњи касбияти омўзгоронро 
баланд бардорем.

Имрўз дар кишвар ѓайр аз Вазорати 
маориф ва илм, Академияи тањсилоти Тољи-
кистон ва Пажўњишгоњи рушди маориф 17 до-
нишгоњу донишкадаи олї ва дањњо муассисаи 
тањсилоти миёнаи касбии омўзгорї бо дањњо 
кафедра, ќариб 500 номзад ва доктори ил-
мњои педагогї фаъолият доранд ва аз њисоби 
буљети давлат маблаѓгузорї мешаванд. Бо 
доштани чунин захираву имкониятњои бузург 
олимону омўзгорони мо вазифадоранд, ки 
низоми маорифро дар асоси хусусиятњои 
хоси миллї боз њам тањким бахшанд ва ба 
таври куллї баланд бардоштани сифати 
онро таъмин намоянд.

Аз ин рў, Дастгоњи иљроияи Президент, 
Академияи миллии илмњо ва Агентии назо-
рат дар соњаи маориф ва илм вазифадор 
карда мешаванд, ки заминањои меъёрии 
њуќуќии фаъолият ва назоратро дар соњаи 
маориф ва илм њар чї зудтар тањия карда, 
љињати таъмин намудани фаъолияти дурус-
ти муассисањои таълимї ва илмї чорањои 
фаврї андешанд.

Тањлилњо дар њамаи зинањои тањсилоти 
миёнаи умумї, ибтидої ва миёнаи касбї ни-
шон медињанд, ки дар баробари камбудињои 
хоси ин ё он зина якчанд мушкилоте њастанд, 
ки марбут ба њамаи онњост.

Нарасидани омўзгорон, китобњои дарсї, 
аз љумла бо забонњои англисї ва русї, озмо-
ишгоњњо, кабинетњои фаннї ва устохонањои 

таълимиву истењсолї мушкилоте мебошанд, 
ки рушди соњаи маорифи мамлакатро халал-
дор месозанд.

Ба Вазорати маориф ва илм, молия, 
рушди иќтисод ва савдо, мењнат, муњољират 
ва шуѓли ањолї, Кумитаи давлатии сармоягу-
зорї ва идораи амволи давлатї, Кумита оид 
ба тањсилоти ибтидої ва миёнаи касбї супо-
риш дода мешавад, ки дар муддати се моњ 
барномаи махсуси давлатиро оид ба пурра 
дар ду соли минбаъда бартараф кардани 
мушкилоти зикршуда тањия ва ба Њукумати 
мамлакат пешнињод намоянд.

Њозирини гиромї!
Тибќи талаботи Ќонуни Љумњурии Тољи-

кистон «Дар бораи маориф» шаъну шарафи 
омўзгор тањти кафолат ва муњофизати ќонун 
ќарор дорад. Аз ин рў, љомеа бояд хуб дарк 
намояд, ки эњтиром ба омўзгор – эњтиром ба 
ояндаи миллат аст.

Омўзгор шахсест, ки бо нури саводу маъ-
рифат ва илму дониш њаёти љомеаро равшан 
месозад, хурофоту љањолатро аз њаёти љомеа 

берун мекунад ва созандагону ободгарони 
ояндаи Ватанро ба камол мерасонад.

Дуруст аст, ки њанўз дар њаёти омўзгорон 
мушкилоти иќтисодиву иљтимої ва маишї 
љой доранд, вале агар омўзгор бо азму 
иродаи ќавї дар иљрои рисолати касбии худ 
кўшиш намояд, он гоњ насле ба камол хоњад 
расид, ки ба ќадри зањмати устоду омўзгори 
худ мерасад ва ба давлату љомеа содиќона 
хизмат мекунад. Яъне, дар сурати зањмати 
дилсўзонаву содиќонаи омўзгор наслњое 
ба воя мерасанд, ки давлату миллат ба 
шарофати кору фаъолияти онњо боз њам 
ободу зебо ва сатњу сифати зиндагии ањолї 
бамаротиб баланд мегардад.

Дар робита ба ин, вазоратњои маориф 
ва илм, адлия, молия, мењнат, муњољират 
ва шуѓли ањолї, рушди иќтисод ва савдо, 
Агентии назорат дар соњаи маориф ва илм, 
Маркази миллии ќонунгузорї вазифадор 
карда мешаванд, ки дар муњлати шаш моњ 
лоињаи Ќонуни Љумњурии Тољикистон «Дар 
бораи маќоми омўзгор»-ро тањия ва барои 
баррасї ба Њукумати мамлакат пешнињод 
намоянд.

Мехоњам ба устодону омўзгорони муњта-
рам хотиррасон намоям, ки ба касби инти-
хобкардаи худ завќ дошта бошанд, онро 
сидќан дўст доранд, иродаи ќавї ва сатњи 
баланди касбият дошта бошанд ва бо 
рафтору кирдори неку намунавї эњтироми 
боз њам бештари ањли љомеаро ба даст 
оваранд. Яъне, иззату обрўи њар шахс, аз 
љумла омўзгор, дар навбати аввал аз худаш 
вобаста мебошад.

Давлату Њукумати мамлакат аз рўзњои 
аввали соњибистиќлолї ба масъалаи бењтар 
кардани вазъи зиндагї ва кору фаъолияти 
омўзгорон таваљљуњи доимї зоњир карда, ба-
рои онњо дар санадњои ќонунгузорї як ќатор 
имтиёзњо муќаррар намудааст.

Мо вазифадор њастем, ки омўзгорон ва 
дигар кормандони муассисањои таълимиро 
боз њам бештар дастгирї кунем ва манзалату 
обрўи онњоро дар љомеа баланд бардорем.

Мехоњам бо ќаноатмандиву сипос хотир-
расон намоям, ки омўзгорону устодони мо 
њамчун ќишри фаъолу пешќадами љомеа дар 
солњои душвори љанги тањмилии шањрвандї 
бо вуљуди мушкилоти сахту сангини он давра 
содиќона фаъолият намуданд ва дар таъ-
лиму тарбияи насли наврас сањми шоиста 
гузоштанд.

Имрўз низ беш аз 130 њазор омўзгорон 
фарзандони мардумро таълиму тарбия дода 
истодаанд, ки зиёда аз 71 фоизи онњоро 
занону бонувон ташкил медињанд.

Ќобили зикр аст, ки њоло шароит ва 
фазои кориву зиндагии онњо дар муќоиса 
бо солњои аввали соњибистиќлолї ба куллї 
фарќ мекунад.

Ањли маорифро зарур аст, ки низоми таъ-
лиму тарбия ва мактабу маорифро дар за-
минаи сарватњои бебањои маънавию ахлоќї, 
таърихиву фарњангї, анъанањои деринаи 
тарбиявии халќамон ва бо дарназардошти 
таќозои замони муосир, ниёзњои давлати 
соњибистиќлоли демократї, њуќуќбунёду ду-
нявї ва арзишњои умумибашарї пеш баранд.

Бовар дорам, ки аъзои Њукумат – роњ-
барони вазорату идорањо, вилоятњо, шањру 
ноњияњо, хизматчиёни давлатї, устодону 
омўзгорон ва умуман, кулли кормандони 
соњаи маориф аз камбудиву норасоињои 
зикршуда хулосањои зарурї бароварда, 
онњоро њар чї зудтар, ба таври љиддї ва бо 
масъулияти баланд бартараф мекунанд.

Такроран таъкид менамоям, ки мо бояд 
ба хотири фардои ободи давлат ва љомеа 
сидќан ба илму маориф рў оварем ва бо 
саъю талоши якљоя мушкилоти соњаро бар-
тараф намоем.

Шумо – муњтарам омўзгорон њамеша дар 
ёд дошта бошед, ки рисолати муќаддаси 
тарбияи инсон ва ташаккулдињии шахсиятро 
ба дўш доред, ба фарзандони мардуми 
Тољикистон саводу маърифат, илму дониш 
ва касбу њунар меомўзонед.

Бубинед, ки кўдак ваќте ба мактаб мера-
вад, чї ќадар аќлу фањмиш дорад? Чї ќадар 
дониш дорад? Чї ќадар хондаву навишта ме-
тавонад ва дарки ў оид ба њаёту зиндагї дар 
чї сатњ аст? Таќрибан њељ! Аммо омўзгор аз ў 
дар муддати 11 сол як инсони комил тарбия 
мекунад. Ана ин аст рисолати инсонсозии 
омўзгор. Яъне, ояндаи давлат, миллат ва 
Ватанро, мањз шумо месозед.

Ба устодону омўзгорони муњтарам ва 
падару модарони азиз такроран мурољиат 
мекунам, ки ба масъалаи таълиму тарбияи 
наслњои наврас, яъне фарзандонамон, эъ-
тибори љиддї дињем, барои онњо шароити 
бењтарин муњайё кунем, то ки онњо бесавод 
намонанд, хонанд, соњиби илму дониш ва 
касбу њунар шаванд, дар оянда муњтољи 
дигарон нагарданд ва Тољикистони азиза-
монро соњибї карда, онро ободу пешрафта 
гардонида тавонанд.

Љавонони арљманд!
Фарзандони азизам!
Шумо њам дар навбати худ, хонед, илм 

омўзед, соњибкасбу забондон шавед, вориси 
шоистаи гузаштагони некном ва имрўзиён 
бошед. Њар коре, ки мо имрўз анљом дода 
истодаем, фаќат ба хотири имрўзу фардои 
босаодати шумо мебошад.

Фаромўш накунед, ки танњо илму до-
ниш ва сатњи баланди маърифат ба шумо 
ќобилияти расидан ба ќадри истиќлолу 
озодї, давлату давлатдорї, падару модар, 
забон, таърих, фарњанг, расму оинњо ва 
дигар арзишњои бебањои миллиро фароњам 
месозад.

Бинобар ин, ба њар яки шумо таъкид 
мекунам, ки ба ќадри ваќт ва давраи зуд-
гузари наврасию љавонї расед, доимо дар 
талоши илму донишомўзї ва аз худ кардани 
касбу њунар бошед, бештар китоб хонед, 
донишманд шавед, забони покиза ва одоби 
муоширати баланд дошта бошед, ояндаи 
давлатро соњибї кунед, истиќлолу озодии 
Ватани мањбубамон – Тољикистонро њифз 
намоед, онро тањким бахшед ва обрўю ман-
залати давлати тољиконро дар арсаи байнал-
милалї боз њам баланд бардоред. Ба њамаи 
ин ќудрату тавоноии шумо мерасад. Ман ба 
шумо итминони комил дорам!

Бори дигар кулли ањли маориф, хонан-
дагону донишљўён ва њамватанони азизро 
ба муносибати оѓози соли нави тањсил ва 
Рўзи дониш, инчунин, 33-солагии Љашни 
бузурги Истиќлоли давлатї, ки баъди чанд 
рўз фаро мерасад, самимона табрик гуфта, 
ба њар яки шумо – њозирини гиромї барори 
кор ва ба донишљўёну хонандагони кишвар 
саломативу хониши аъло орзу менамоям.

Њамеша саломату хушбахт бошед!

ВОРИСИ ШОИСТАИ ГУЗАШТАГОНИ НЕКНОМ
ВА ИМРЎЗИЁН БОШЕД

Суханронии Президенти Љумњурии Тољикистон, Пешвои миллат муњтарам Эмомалї Рањмон ба муносибати Рўзи дониш 
1 сентябри соли 2024, шањри Душанбе

(Идома аз сањ. 3)

